
F278-001r,01 Chronica Von den Antiquiteten des Keiſer=
F278-001r,02 lichen Stiffts/ der Roͤmiſchē Burg vnd Stadt Mars=
F278-001r,03 burg/ an der Salah bey Tuͤringen/ mit viel alten ſchoͤnē Hiſtorien vnd Geſchichten/ als ſich etwan
vor alten zeiten in Sachſen/ Tuͤringen/ Meiſſen/ vnd zu Wenden begeben/ ſampt einem ordentlichen Cathalogo aller
Biſchoffe zu Marsburg/ luſtig zu leſen vnd wol zu wiſſen/ in zweien Buͤchern/ vnd mit einem richtigen gewiſſen Regiſter
fleiſſig zuſammen gebracht vnd beſchrieben. Cicero de oratore li. II. Die Hiſtoria iſt eine gezeugin der zeit/ ein Liecht
der warheit/ ein lebēdes gedechtnus/ ein verkuͤndigerin der alten geſchichte. Das erſte geſetze der Hiſtorien iſt/ das ſie
nichts falſches ſage/ das ander/ das ſie was war iſt/ wol duͤrffe ſagen/ das dritte/ das in dem ſchrei
F278-001r,04 ben kein argwahn ſey/ das vierde/ das ſie zu lieb vnd leide wol ſchreiben that etc. Gedruckt zu
Budiſſin durch Nicolaum Wolrab. M.D.LVI. Vorrede vnd dedi=
F278-001r,05 catoria. Den Hochwirdigen/ Ehrwirdigen/ Ernvheſten/ Hochgelartē/ Achtbarn/ Erbarn vnd Wei=
F278-001r,06 ſen Herrn/ Herrn Michaeli Biſchoffē/ Thumbprobſte/ Dechande/ Seniori/ vnd gantzen Capitulo/
Buͤrger=
F278-001r,07 meiſtern vnd Rathe der Stadt Marsburg/ mei=
F278-001r,08 nen gnedigen vnd guͤnſtigen Herrn. HOchwirdige/ Ehrwirdige/ Ernvheſte/ Hochgelarte/ Achtbare/

Referenzkorpus Frühneuhochdeutsch 1.0.2 (https://linguistics.rub.de/ref/) 1

https://linguistics.rub.de/ref/


F278: Chronica [...] Marsburg Diplomatischer Lesetext

Erbare/ Weiſe/ gnedige vnd guͤnſtige Herrn/ Ewer Fuͤrſtlichen Gnade/ Ehr=
F278-001r,09 wirden/ Erbar Weiſheit vnd guͤnſten ſeind meine vnterthenige/ verpflichte/ ſchuͤldige vnd willige
dienſte zuuor/ Gnedige vnd guͤnſtige Herrn/ Nachdem die beruͤmpte alte Roͤmiſche Keiſerliche Burg vnd Stadt Marsburg/
an der Salah auff den grenzen zu Sachſen/ Tuͤringen/ vnd der alten Sorben Wende? gelegen/ dieſes lauffenden1555. jares
nach Chriſti geburt/ beynahe/ vngefehrlichen/ wie hier=
F278-001r,10 niden im4. und5. artickel des erſten Buchs geſchrie=
F278-001r,11 ben/ tauſentfuͤnffhundertvn̄achtvndfuͤnffzig jar alt/ Vnd ſich mitlerzeit/ zu vnd vmb die Stadt
Marsburg vnd derſelbigen gegenheit/ da jtzundt das Stifft Mars
F278-001r,12 burg gelegē/ vor alten jaren gar viel ſeltzame/ wunder=
F278-001r,13 liche Geſchichte/ Hiſtorien/ desgleichē in Sachſen/ Tuͤ=
F278-001r,14 ringen/ Sorabia/ jtzundt Meiſſen genant/ vnd zu Wen=
F278-001r,15 den/ vber der Elbe begeben vnd zugetragen/ auch was ſich dere oͤrter vnd ende/ vnter dem aller-
Durchlauchtig
F278-001r,16 ſten/ Grosmechtigſten Fuͤrſten vnd Herrn/ Herrn Otto=
F278-001r,17 ne/ mit dem zunamen dem groſſen Roͤmiſchen Keiſere/ Hertzogen zu Sachſen/ Weſtualen/ Engern/
Tuͤringen vnd Heſſen/ Herrn zu Braunſchweig vnd Tanquerode/ welcher im jare Chriſti968. im30. jare ſeines Reichs/ das
Biſchthumb Marsburg geſtifftet/ auch darnach bey regierunge eins jdern Biſchoffen zu Marsburg/ welchs vornemlichen
wol zu wiſſen von noͤten/ ge=
F278-001r,18 ſchehen vnd ergangen. Solchs alles/ ſo ich nu lenger dann fuͤnffzehen jar in den Hiſtoricis/
Annalibus/ Chro=
F278-001r,19 nicis/ alten verzeichnus vnd andern ſcriptoribus/ ſo vornemlichen zu berhuͤmunge vnd celebration
des Stiffts vnd der alten Edelen Roͤmiſchen Burg vnd Stadt Marsburg/ auch der Lande zu Sachſen/ Duͤrin=
F278-001r,20 gen/ Meiſſen/ vnd zu Wenden geleſen/ befunden/ hab ich inſonderheit ausgezogen/ vnd die materia
in zwey Buͤcher/ vnd ein jdes in Capitula vnterſcheiden/ da denn auch im andern Buche ein ordentlicher Cathalo=
F278-001r,21 gus aller Biſchoffe vnd Adminiſtratorn zu Marsburg/ mit groſſem fleiſſe zuſammen gebracht vnd
beſchrie=
F278-001r,22 ben/ Vnd wiewol es mir/ die Geſchichte vnd Hiſtorien der Antiquiteten/ von tauſentfuͤnffhundertvn-
dacht=
F278-001r,23 vndviertzig jar vnd lenger/ mit rechter warhafftiger narration/ vnd erzelunge zu repetiren/ gantz
ſchwer vorgefallen/ ſo hab ichs doch auch nicht ferner/ dann es die Scriptores/ Hiſtorici/ Annales/ vnd alte vorzeich
F278-001r,24 nus gegeben/ brengen moͤgen/ vnd mich alſo daran be=
F278-002r,01 gnuͤgen laſſen/ Derhalben ob nu etwas dem Leſer nicht allenthalben gefellig vnd gleublichen
angeſehen/ dar=
F278-002r,02 uͤber laſſe ich einem jdern ſein iudicium/ wil keinen an mein ſchreiben gebunden haben/ denn
Hiſtorias hab ich ex Hiſtoricis/ Chronicis/ et Annalibus etc. geſchrieben/ vnterwerffe mich einem jdern/ der es beſſer
weiß/ dieſe meine arbeit zuuerbeſſern/ Vnd derhalben wo ich die Hiſtorien vnd Antiquitates geleſen vnd ausgezogen/ da
hab ich auch meine Autores/ wie hiernach in einem gemeinen regiſter vorzeichnet/ nennen woͤllen/ vnd gleu
F278-002r,03 be/ das in Sachſen/ Duͤringen/ Meiſſen vnd zu Wendē/ in Stedten/ Stifften/ vnd Cloͤſtern/ in der
Fuͤrſten vnd Herrn Archiuen/ noch viel alter Chronicken/ Annales vn̄ vorzeichnus/ zum teil vnwiſſende heimliche behaltē/
welche mit der zeit moͤchten befunden vnd ediret wer=
F278-002r,04 den/ daraus dann dieſe meine arbeit leichtlichē zu meh=
F278-002r,05 ren vnd zuuerbeſſern/ Derhalben ich dieſe meine gegen=
F278-002r,06 wertige beſchriebene Antiquitates des Biſchthumbs der Roͤmiſchen Burg vn̄ Stadt Marsburg/
desgleichē der Sachſen/ Duͤringen/ Meiſner vnd Wenden/ etliche ſchoͤne Hiſtorien zu erklerunge der Antiquiteten wol zu
wiſſen/ Ewr F. G. Erwirden vnd Erbar weisheit thu ich hiemit dediciren/ verehren vnd zueigenen/ vnterthe=
F278-002r,07 niglichen vnd mit fleis bittende/ E. F. G. E. vnd G. wolten dieſe meine geringe arbeit gnediglichen
vnd guͤnſtiglichen annemen/ vnd meine gnedige vnd guͤnſtig[…] Herrn ſein/ Das wil vmb E. F. G. E. vnd G. ich
allezeit vntertheniglichē zuuordienen geflieſſen ſein. Darum zu Marsburg des21. tages Octobris/ nach Chriſti geburt
tauſentfuͤnffhundert vnd im fuͤnffvndfuͤnffzigſten jare. E. F. G. E. vnd G. Vntertheniger Ernſt Brotuff der elter Bu͗r=
F278-002r,08 ger zu Marsburg. Das erſte Buch Chronicorum des Biſthumbs vnd der Stadt Marsburg. Summa des
erſten Buchs. VOn der alten Schwaben vnd Wende vrſprung/ Von der Wende Abgoͤtter/ Von erbawunge der Roͤmiſchen
Burg vnd Stadt Marsburg/ jrem alter/ gelegenheit/ jren Abgoͤttern/ Von der Capella Martis/ vnd templo Veneris/ Von
den Waſſern bey Marsburg/ Von der Grafeſchafft Marsburg/ Von der Pfaltz zu Sachſen/ Von den Reichstagen/ Tornirē
vnd viel anderen alten Geſchichten zu Marsburg ge=
F278-002r,09 halten vnd ergangen/ Von den Marggrafen zu Meiſ=
F278-002r,10 ſen/ Grafen zu Wethin vnd Marsburg/ Von den Wa=
F278-002r,11 pen des Stiffts/ der Grafeſchafft vn̄ der Stadt Mars=
F278-002r,12 burg/ Von etlichen Schlachten bey Marsburg geſche=

F278-002r,13 hen/ Von der groſſen Vngeriſchen Schlacht bey Mars
F278-002r,14 burg geſchehen/ vnd von allen Heuptleuten/ welche dem Keiſer in der Vngeriſchen Schlacht gedient
ha=
F278-002r,15 ben/ Von fuͤnff Schlachten Henrici4. Von vrſprung vnd herkommen der Sachſen/ jrem Koͤnigreiche/
Her=
F278-002r,16 tzogthumb vnd Lande/ Von dem geſchlechte des Koͤ=
F278-002r,17 nigs Witikindi zu Sachſen/ Von Carole dem groſſen Keiſer/ vnd Rolande ſeinem Kriegsheuptmanne/
Von Keiſer Henrico dem erſtē des namens Hertzo=
F278-002r,18 ge zu Sachſen/ Weſtualen/ Engern/ Duͤrin=
F278-002r,19 gen vnd zu Heſſen/ etc. Das erſte Capitel. Von den alten Schwaben/ vnd jrem vrſprunge vn̄ herkom-
men/ welche vor Chriſti Geburt ein lange zeit alhie/ da jtzundt Marsburg leit/ zum teil geſeſſen ſeindt. GRuͤntlichen von
den altē Schwabē zu ſchreibē/ wil von noͤten ſein/ jren vrſprung zu wiſſen/ der=
F278-002r,20 halben ich von dem Patriarchen Noa/ die Ge=
F278-002r,21 nealogia der Schwabē mus anfahē/ ſoviel man aus den Hiſtoricis zunemen/ kurtzlichen zu erzelen
anfahen mus. Dieſer Patriarcha Noa hat nach der Sindtflut einen Son Tuiſconem geborn/ der iſt darnach der erſte Koͤnig
Europe in Germania/ vnd ein Vater aller Deud=
F278-002r,22 ſchen Scythen vnd Sarmaten worden. Vnd wie Beroſus Babylonicus ſchreibet/ ſo iſt Tuiſcon nach
der Sindflut im Iare131. mit ſeinen Soͤ=
F278-002r,23 nen vnd Kindern/ vnd mit den Soͤnen Iſtri vn̄ Moeſe/ die zuſamen ein gros Volck geweſt/ aus
Armania Saga in Europam/ vn̄ fuͤrder in Germaniam vnd Teutoniam gezogen/ haben vnter jnen zwentzig Fuͤrſten zu
Heupt=
F278-002r,24 leuten gemacht. Vnd Tuiſcon iſt ein Vater aller Deudſchen/ vnd erſter Koͤnig vber die Tuiſcones/
welchs da ſeind die Teutones geweſt/ hat geborn einen Son Mannum/ welcher Mannus darnach/ als der erſte Koͤnig im
gan=
F278-002r,25 zen Deudſchen lande/ vmb das ſechſte jar. der Koͤnigin Semiramidis zu Babylō/ ein nachgelaſſene
Widfraw/ Nini des Koͤnigs zu Babylō/ vmb die zeit des Patriar=
F278-002r,26 chen Abrahe/ zu welcher zeit auch die Stadt Trier von Trebeta/ dem Sone Nini des Koͤnigs zu
Babylon ge=
F278-002r,27 bawet/ regieret hat/ Von dieſem Manno ſeind alle Deudſchen Manni genant worden. Dieſe Tuiſcones
oder Teutones haben anfeng=
F278-002r,28 lichen zum teil in Deudſchen landen/ bey Dennemarg/ vnd nicht fern von Luͤbeck an dem hafft/
welchen man noch heute auff Lateiniſch Sinum, oder zu Sechſiſcher Sprache/ Wick nennet/ Derſelbigen ende nicht fern
dar
F278-002v,01 uon/ auch die Sachſen vnd Tymbri/ das ſeind jtzundt die Duͤringen/ etwan am groſſen Deudſchen
Meer/ ge=
F278-002v,02 gen Mitternacht geſeſſen ſeindt. Dieſen Sinum oder Wick/ nennen Plinius li.4 ca.13. vnd Pompenius
Me=
F278-002v,03 la li.3. Sinum Codanum a Codano monte \{}& fluuio, dar
F278-002v,04 uon ſeind auch der ende die Sachſen/ nemlich aus der Insula Scandia herkommen/ Plinius li,4.
ca.14. Vnd derhalben ſind nu die Teutones eigentlichē zu reden/ die Scandini in der Inſula Scandia/ das ſind die Hulſate/
Ditmarſi/ Stermari Heideleri/ Magnipolēſes/ daz ſeind die Mechelberger/ vmb die Stedte Roſtock/ Sundē/ Wiſmar
geſeſſen/ die Rugianer vn̄ Pomern/ ge=
F278-002v,05 gē dem Meer daſelbſt/ welche von Teutone dem Sone Hunni jren namē entpfangē haben. Aber dieſe
alte Teu=
F278-002v,06 tones ſein darnach vber viel jar nach Chriſti geburt/ vm̄ das451. jar/ von den Wenden vertrieben/ vn̄
die Wende haben ſich in der Teutonum landt geſatzt/ vnd ſich mit jnen vermenget/ das auch noch heute bis vff dieſen tag
der ende/ die alte Deudſche vnd die Wendiſchen Spra=
F278-002v,07 chen zugleich vermenget ſeindt/ vnd gebraucht werden. Der Deudſchen Koͤnig Mannus hat geborn
einen Son Gambriuium/ welcher zur zeit Belochi des zehen=
F278-002v,08 den Koͤnigs Aſſyriorum vber die Tuiſcones regieret/ vnd Gambriuius hat gezeuget einen Son mit
namen Sueuum/ Dieſer iſt geweſt ein Vater des allergroͤſten Volckes der Schwabē/ welchs gleichen dazumal in Eu
F278-002v,09 ropa ſo gros nit geweſt/ iſt der erſte Koͤnig der Schwa=
F278-002v,10 ben worden/ von jme haben alle Schwaben jren namen entpfangen/ daruon ſchreibt Ioannes
Viterbienſis in=
F278-002v,11 terpres Beroſi li.15. Vnd dieſer Koͤnig Sueuus regieret vber die Tui=
F278-002v,12 ſcones oder Teutones/ zur zeit Beli des eilfften Aſſyrio=
F278-002v,13 rum Koͤnigs/ wie Bereſus li.5. ſchreibet/ Vnd Sueuus der Son Gambriuij hat geborn den Vandalum/
daruon iſt auch gar ein gros Volck der Vandeln/ Wende vnd Sclauen herkommen/ vn̄ ſeind beide die Schwabē vnd

Wende rechte Tuiſcones/ Teutones/ vnd Deudſche Voͤlcker. Darnach hat Vandalus der Wenden Koͤnig vnd Vater/ geborn
Hunnum/ daruon ſeind die Vngern/ welche man auch ſonſt Hunnos vnd Auares nennet/ geſtammet vnd herkomen. Vnd
wie die Hiſtorici ſchreibē/ ſo haben die ſchwe=
F278-002v,14 biſchen Voͤlcker nach gelegenheit jrer Sitze vnd wonun
F278-002v,15 ge viel namen gehabt/ vnd zum teil dieſelbigen oͤrter noch heute den namen behalten/ Nemlich.
Longobardi. Sitones. Suitones. Reudigni. Suardones. Heluecones. Auiones. Nuithones. Manimi. Angli. Hermunduri.
Eliſij. Varini. Nariſti. Naharuali. Eudoſes. Marcomāni. Gethones. Gotini. Quadi. Rugij. Aeſtij. Oſij. Lemenij. etc.
Burij. Ligij. Denn Paul⑬ Oroſius li.1. ca.2. de Europa ſchrei=
F278-002v,16 bet in prin. das dieſe Schwabē in Deudſchen Landen/ mehr dann54. Fuͤrſtenthumb/ Lender oder
diſtrict/ dere ende die obgeſchriebene Schwebiſche Voͤlcker et=
F278-002v,17 wan gewohnet haben/ welche auch zum teil Cornelius Tacitus erzelet. Der erſten vnd allerelſten
Schwaben/ vor der zeit des Keiſers Iulii wohnunge/ iſt anfenglichen bey dem Reine vnd lande der Vbioruni geweſt/ dere
ende ſie bey hundert Herrſchafften/ diſtrict oder territoria/ welche die Hiſtorici Pages nennen/ gehabt/ daruon ſchreibet
Iulius Ceſar li.1. belli Gallici et infr. ca.4. li.1. Dieſe Vbies kuͤnden die Schwabē nicht gar vertreiben/ doch ſo machten
ſie dieſelbigē jnen mit dem Schwert vnter=
F278-002v,18 thenig vnd zinsbar/ Vnd die Vbi haben etwan gegen der Stadt Coͤllen vber den Rein/ nach den
Niderlen=
F278-002v,19 diſchen/ Weſtueliſchen der Catten vnd Sachſen lande gewohnet/ daruon ſchreibet Strabo. li.4.
Geographie et li.7. Daſelbſt ſaget er/ das die Schwabē haben Krieg gefuͤrt/ vom Reinſtrom bis vff die Elbe in Sachſen/
Strabo. li.7. Vnd dieſe Schwaben ſeind auch fürder ge=
F278-002v,20 zogen/ haben ſich vber die Elbe bis an die Sprehe vnd Oder/ vnd fuͤrder bis an das Deudſche vnd
Baltiſche Meer bey Mechelburg komen/ ſich alda nidergelaſſen daruon wird auch das Waſſer die Sprehe in Hiſtoricis
Sueuus fluuius, vnd daſſelbige Meer Sueuicum Mare genant/ jtzundt heiſt es der Oſterſehe oder das Pome=
F278-002v,21 riſche Meer/ derhalben ſo ſchreibet auch Lucanus Cor=
F278-002v,22 dubenſis li.2. Pharſalie/ von den alten Schwabē jenſeit der Elbē/ Fundit ab extremo flaues aquilone
Sueues. Al
F278-002v,23 bis. Vnd die Sprehe entſpringet4. Meilē vber Budiſ=
F278-002v,24 ſin im Behemiſchen Gebirge/ bey Schlucken/ vnd Tol=
F278-002v,25 lenſtein dem Schloſſe. Vnd dieſe Schwaben habē ſich vmb die Sprehe/ Elben vnd Salah nidergeſatzt.
Dis iſt die allerelſte vn̄ erſte emigration der alten Schwabē in Sachſen/ Teuto
F278-002v,26 niam/ vnd die Marg zu Brandenburg/ vnd an die Elben/ Sprehe vnd Sala geweſt/ vnd ſolchs mus
etlich viel hundert jar vor Chriſti Geburt geſchehen ſein/ vnd das Waſſer die Sprehe fleuſt durch die Stadt Berlin/ in der
Marg zu Brandenburg/ vn̄ bey der Stadt Sun=
F278-002v,27 den in das Schwebiſche Meer/ wie Ptolomeus li.2. ca. II. vnd andere mehr Hiſtoricij ſchreiben. In
Summa/ nach meinunge der Hiſtorici vnd Schribenten/ ſo ſeint der alten Schwabē lande etwan vor Chriſti Geburt/ in
dieſen grentzen vnd Limitibus begrieffen geweſt/ Nemlich/ von Morgen hat jr Landt den Berg Carpatum/ vn̄ das Waſſer
die Weichſel/ das iſt die Viſtula in Preuſſen/ Von Mittage das Behemi=
F278-002v,28 ſche Gebirge/ vnd den Behemiſchen Waldt/ Nach Nidergang den Rein/ Vnd gegen Mitternacht das
groſſe Deudſche Meer/ nach dem einflus der Elben ge=
F278-002v,29 legen/ vnd das Schwebiſche Meer gehabt. Derhalben ſeind dieſelbigen alten Schwabē/ Herminones
genant/ daruon ſchreibt Plinius li.4. ca.14. Daraus folgt nu klerlich/ das das Landt zu Meiſ=
F278-002v,30 ſen/ die Lauſnitz/ die Schleſia/ ein teil von Polen/ vnd Boruſſen/ die Pomern/ Mechelberger/ vnd
die Mer=
F278-002v,31 cker/ vnd die Albingi/ zum teil bey der alten Marck zu Soltweddel zu beiden vfern gelegen vnd
geſeſſen/ vnd das das Landt zu Obern Sachſen vmb die Weſer zu Braunſchweig/ Magdeburg/ in Duͤringen vmb die Sala/
Vnſtrout/ Werra/ Item in der Hartzlender/ Cat=
F278-003r,01 ten/ vnd Voitlender Lande/ gegen dem Behemiſchen Gebirge vnd Walde/ die alten Schwaben
innegehabt. Wider diſe Schwabē hat Claudius druſus Nero Germanicus/ ein Stieffbruder vnd Heuptman des Keiſers
Octauij. Auguſti/ von dem Reinſtrom anzufahē/ bis an die Elbe zu beiden Vfern/ durch vndern Sach=
F278-003r,02 ſen in Weſtualen/ vnd der ende/ vnd fuͤrder in obern Sachſen/ zwiſchen der Salah vnd Elben/ in
Duͤringen vnd in der Catten Landt gekrieget/ vnd ſie alle dem Roͤmiſchen Reiche/ bis an die Elbe zu beiden Vfern
vntertenig vnd zinsbar gemacht/ Vnd zu Soltweddel in der alten Marck/ die Burg vnd Stadt Soltweddel anfenglichen
gebawet/ das erſte Marggraffthumb in Sachſen/ daſelbſt wider die Schwaben vnd Teutones jenſeit der Elben geſeſſen/ von
wegen des Roͤmiſchen Reichs auffgerichtet vnd geordnet/ einen Marggraf=
F278-003r,03 fen/ der Roͤmer Heuptman/ mit einem ſtarcken Kriegs
F278-003r,04 volcke/ zubeſchuͤtzunge vnd erhaltunge der gewonnen Prouincien dahin geſatzt/ Vnd heiſt noch
heute die alte Marck/ zu Soltweddel mit jren zugehoͤrenden ſieben Stedten/ das ſolle geſchehen ſein/ eben zwey jar vor
Claudij druſi Neronis tode. Es hat auch dazumal Druſus Germanicus bey viertzigtauſent Schwabē/ mit weib/ Kinder/

Knechten vnd Megden/ zu beiden Vfern der Elben geſeſſen/ auff=
F278-003r,05 getrieben/ vnd ſie in Recam uidelice partem, da ſie noch heute wohnen/ transferiret/ vnd von der
Elben hin=
F278-003r,06 weg getrieben/ vnd jnen daſſelbige Landt eingegeben/ Da haben die Schwabē darnach des orts/ ein
eigen Koͤ=
F278-003r,07 nigreich in Rhecia auffgerichtet/ ſeind vberaus gewal=
F278-003r,08 tig worden/ Daruon ſchreibet Paul⑬ Oroſius li.7. Vnd diſe tranmiſſion der Schwabē/ iſt geſchehen
aus befelh des Keiſers Auguſti. Aber Carolus Craſſus Roͤmiſch Keiſer hat darnach jr Koͤnigreich abgethan/ vnd zu einem
Hertzogthumb gemacht/ Daruon berurt auch Titus Liuius/ Strabo. li.7. Euſebius, \{}& Suetonius in Auguſto. Appianus,
Sabellicus Horatius etc. Folgende nach Chriſti geburt/ vmb das568. jare ſeind die Schwaben/ welche jenſeit der Elben
vmb die Sprehe vnd Oder geſeſſen/ den Sachſen in Nidern Sachſen/ in jr Vaterlandt/ jenſeit der Weſer gefallen/ gleich
als die Sachſen/ das mehrer teil ires Volckes/ Albuino dem Longobarder Koͤnige vnd ſeinem Volcke in Welſchen Landen
helffen Kriegen vnd beiſtandt gethan/ gefallen/ vnd haben den Sachſen jn jrem ab=
F278-003r,09 weſen jr Landt zum teil eingenommen/ jre Weiber vnd Toͤchter behuret/ vnd zu Eheweibern
genomen/ darzu hat ſie Sigobertus der Francken Koͤnig angereitzet/ jnen auch mit ſeinem Volcke der Francken gehulffen/
vnd den Schwabē alſo der Sachſen Landt eingegeben/ daraus iſt zwiſchen den Sachſen vnd Francken ein ewiger Neidt vnd
Haſs entſtanden/ wie dann Witichin
F278-003r,10 dus Saxo Monachus Corbinenſis li. geſtorum Saxoni=
F278-003r,11 corum primo, welcher zur zeit Ottonis primi vmb das950. jar gelebet/ vnd Albertus Crantz in ſua
Saxonia li.1. ca.29. \{}&30. Sigebertus Gemblacenſis Monachus ſub Anno Chriſti568. ſchreiben. Da nu die Sachſen in
Italia den einfall der Schwa
F278-003r,12 ben vnd Sigeberti des Frenckiſchen Koͤnigs vntrewe erfarn/ ſeind ſie auff das14. jar/ als ſie zum erſten
in Longobardi gezogen/ widerumb heim jn jr Landt zu Sachſen kommē/ da ſie die Schwabē mit groſſem blut
F278-003r,13 vergieſſen geſchlagen/ vnd iſt im jare Chriſti582. eine groſſe Schlacht geſchehen/ darinne die Sachſen
bey zwentzigtauſent Manne der jren verloren/ Daruon ſchreibt Gemblacenſis ſub Anno Chriſti582. Letzlichen nach
langem Kriege vnd vielen Schar=
F278-003r,14 mutzeln/ haben die Sachſen die Schwaben gentzlichen erleget/ vnd alle Schwaben jenſeit der Elben/
vmb die Sprehe vnd Oder gegen dem Schwebiſchen Meere geſeſſen/ vnd von der Elben vnd Sala hinweg getrie=
F278-003r,15 ben/ dahin gezwungen/ das ſie zu jrem Schwebiſchen geſchlechte in Rheciam ziehen muͤſſen/ doch
ſo ſeind etliche Schwaben im Lande zwiſchen der Elben vnd Sala darbey geſeſſen vberig geblieben. Von dieſen Schwaben
gedecket auch Deter Burghardus von Mangelfelt. Landtrecht li.1. art.17 in glo. et in tex. art.18. li.1. Daraus folget/ das
die alten Schwaben gar ein lange zeit vor Chriſti geburt/ vnd nach Chriſti geburt bey582. jar/ des orts da/ jtzundt die
Stadt vnd das Stifft Marsburg gelegen/ vnd der ende vmbhere/ vnd zwiſchen der Sala vnd Elben/ vnd fuͤrder bis an Teu=
F278-003r,16 toniam gegen Morgen vnd gegen Abent/ bis an der Catten Landt gewohnet haben. Vnd dieweil
nu viel vnd offte in den Hiſtorien von den alten Schwaben vnd Wenden/ welche Wende die Schwaben zum teil auch
vertrieben/ geſchrieben vnd gedacht wird/ So hab ich daruon aus den Scri=
F278-003r,17 benten ein wenig Summarie woͤllen bericht thun/ dar=
F278-003r,18 mitte ſich der Leſer deſte beſſer in dieſe beſchreibunge ſchicken moͤge. Das ander Capitel. Von den
Wenden vnd jrem herkommen. DIe Wende/ welche Vandalos vnd Sclauos in
F278-003r,19 gemein/ vnd ſonſt mit viel ſonderlichen Namē genant werden/ komen auch here von Vanda=
F278-003r,20 lo dem Abnepote Noa/ daruon iſt eben im neheſten Capitel geſchrieben/ Denn Noa hat geborn
Tuiſconem nach der Sintflut/ welchen Tuiſconem die Hiſtorici auch Aſtenatem nennen/ Dieſer Aſtenas ſolle das Schlos
vnd die Stadt Aſtanium/ das iſt Aſſcherslebē/ gebawet vnd benamet haben. Dieſer Tuiſcon iſt auch nicht allein der
Deudſchen/ ſonder auch der Sarmaten Vater geweſt. Sarmate aber ſeind jtzundt die Polen/ Reuſſen/ Leifflender/ Boruſſen/
Daci/ Sibenburger/ des orts in Sibenburgē/ da etwā die Lazige gewonet/ jtzundt aber ſeind geborne Sachſen in den
Sibenbuͤrgen/ welche Sachſen der gros Keiſer Carolus dahin zu Kriegen gefuͤrt/ vnd jnen daſſelbige Landt eingegeben/
vnd die Lazigas ausgetrieben. Item die Mehrer ſeind auch Sarmate/ Vngern vnd gemeiniglich alle Scytiſche Voͤlcker/ ſeind
Sarmate genant. Sueuus/ wie oben im erſten Cap. geſchrieben/ iſt ein Son Gambrinij/ vnd Vandalus ein Son Sueui ge=
F278-003r,21 weſt/ von dieſem Vandalo komen here alle Vandali vnd Sclauen/ Vnd Vandalus Fluuius iſt die
Weichſel oder Viſtula in Boruſſen/ denn die Hiſtorici nennen jnē Vandalum. Vnd von Tuiſcone ſeind auch geborn die
Tyro=
F278-003r,22 gete/ das ſind die Duͤringen/ daruon die Cymmerij vnd Cymbri herkomen/ ſeind alle einerley volcks
geweſt/ Alle dieſe Wendiſche vnd Deudſche voͤlcker/ ſeind vor alten zeiten aus der Inſula Scandia/ wie oben cap.1.
geſchrieben/ geborn. Scandia aber/ mitternechtliche groſſe Inſula/ begreifft in jr Sueciam/ Norwegiam vn̄ Gottiam. Vnd
nach deme Scandia Scandinia oder Scandi=
F278-003r,23 nauior genant/ vol Volcks worden/ da ſind auch die Vandali/ wie die Sachſen zuuorn gethan/
ausgezogen/ haben zum teil die Lande Vandaliam/ welchs jtzundt Boruſſen vnd Caſſuben Landt iſt/ eingenomen/ Denn
die rechte alte Vandalia iſt zum teil das Landt zu Po=

F278-003r,24 len/ da die Weichſel entſpringet/ vnd fleuſt bis an das Sarmatiſche Meer/ aber jtzundt wird es alles
gegen Boruſſen gerechnet/ Vnd die Weichſel fleuſt an der Stadt Thorn bis vff Dantzig/ ins Sarmatiſche Meer/ Aber die
Wende in Boruſſia ſeind fuͤrder in Scythiam/ Vngern/ vnd bis an die Donaw komen in Tratiam. Auch ſeind derſelbigen
Wende in Scandia/ eins teils im jare Chriſti411. mit Coraco jrem Koͤnige oder Fuͤrſten/ nach dem Reinſtrom gezogen/
haben Meintz/ Wormbs/ Speier/ Trier/ vnd Metz zurſtoͤret/ erſchlugē alles was ſie kundten bezwingen/ Doch ſo erhielt
ſich Trier vor jnen ein wenig auff/ da worden die Wende des orts bey Trier von dem Frenckiſchē Koͤnige Teodo=
F278-003r,25 miro erleget/ vnd Coracus der Wendiſche Fuͤrſt iſt letz=
F278-003r,26 lichen vor der Stadt Arelat/ in Gallia/ von einem Rei=
F278-003r,27 ſigen Knechte/ Mario genant/ gefangen/ vnd ward durch alle Stedt/ wo er ſchaden gethan/ geſchleifft.
Darnach vnter dem Keiſer Theodoſio Iuniore/ vmb das451. jar nach Chriſti geburt/ ſeind die Wende aus Scytia/ vnd die
Wende aus Vandalia jrem Lande wider ausgezogen/ jr Koͤnig iſt geweſt Wiſimarus/ ko=
F278-003r,28 men in Teutoniam/ habē die Stadt Wiſimar gebawet/ im Hertzogthumb Mechelburg gelegen/ vnd
ſie nach jres Koͤnigs namen/ Wiſimari/ Wiſimar nennen laſſen/ Denn die Gothen vnd jr Koͤnig Giberitus hetten das
Landt zu Vngern/ an der Donaw/ eingenomen/ vnd die Wende/ das ſie muſten newe wonunge ſuchen/ alda aus=
F278-003r,29 getrieben. Dieſe Wende haben ſich in Teutoniam/ vnd bis in der Schwaben vnd Sachſen Lande/ bey
der Oder vnd Sprehe weit vnd fern ausgebreitet/ die alten Schwa=
F278-003r,30 ben des orts ausgetrieben/ Aber die Sachſen haben den Wenden groſſen widerſtandt gethan/ vnd ſie
Noturin=
F278-003r,31 gen genant/ das iſt Streitthal/ vnd ſie vber die Elbe ins Wendiſche Koͤnigreich/ da jtzundt Pomern/
Mechel
F278-003r,32 burg/ vnd die Marck zu Brandenburg liegen/ vertrie=
F278-007r,01 ben/ Daruon meldet die glo. Landtrecht der Sachſen li.3. art.70. Aber noch dennoch kundten die
Wende mit den Sachſen nicht friede halten/ da zurſtrewete ſie Carolus der gros Keiſer in alle Sachſen lande/ vnd auch in
Duͤ=
F278-007r,02 ringen/ daruon ſeind in Sachſen/ Meiſſen vnd Duͤrin=
F278-007r,03 gen noch heute viel Doͤrffer in Wendiſcher ſprache genant. Dieſen vertriebenen Wenden/ hat der
Keiſer Con=
F278-007r,04 ſtantinus der gros/ welcher im jare Chriſti381. oder wie etliche ſchreiben311. erwelet/ einen ort in
Panno=
F278-007r,05 nia/ Illirice/ Iſtria/ vnd Dalmatia zur wohnunge ein=
F278-007r,06 gegeben/ da ſie dann bey60. jar geruͤglichen gewohnet/ vnd eins teils noch in Dalmatia vorhanden.
Das Landt Pannonia aber hat den namen von Pannone jrem Koͤnige entpfangen/ Aber alhie ſol man wiſſen/ das zweierley
Pannonia ſein/ die oͤber Panno=
F278-007r,07 nia begreifft Auſtriam/ Styriam/ Viennam/ Valeriam vnd Groaciam/ das vnter Pannonia hat
Vulgariam/ Sauiam/ Seruaim/ das iſt Sirphen/ vnd Boſnam das Koͤnigreich/ das vnter Pannonia hat jtzundt der Tuͤrck
alle in ſeine gewalt gebracht. Da nu die Vandali vnd Sclaui/ zur zeit Arcadij des Keiſers/ aus Vandalia Scytie/ das iſt das
Landt in Beruſſen gegen Polen/ vmb die Weichſel an dem waſſer Viſtula/ das iſt die Weichſel/ von den Wenden Vandalus
fluuius genant/ durch die Gotthen in Teuto=
F278-007r,08 niam vertrieben/ ſeind ſie eins teils in Deudſche lande/ zwiſchen der Elben vnd dem Baltico Mari/
das iſt das Pomeriſche Meer/ gezogen/ da ſie die alten Teutones im Hertzogthumb Mechelburg/ bey den Stedten Wiß=
F278-007r,09 mar/ Sundt/ Roſtoch/ Rugien/ mit Krieg angegreiffen/ zum teil aus jrem Lande geſchlagen/ ſeind
fuͤrder auff die Marcomannē/ das ſeind die Mercker in der Marck zu Brandenburg/ desgleichen auff Sachſen/ die Her=
F278-007r,10 mundares vnd Duͤringen/ gezogen/ der ende ein gros teil landes eingenomen/ ſich nidergelaſſen/ vnd
haben die beſatzt/ viel Doͤrffer erbawet/ vnd nach jrem gefal=
F278-007r,11 len in Wendiſcher ſprache nennen laſſen. Vnd wie oben geſchrieben iſt/ das die Wende vmb411. jar
nach Chriſti geburt/ im zehenden jare des Kei=
F278-007r,12 ſers Honorij/ Meintz/ Wormbs/ Speier etc. zurſtoͤret/ haben ſie ſich widerumb geſterckt/ vnd ſeind
auff anrei=
F278-007r,13 tzunge Stilliconis des Roͤmiſchen Patricij/ wider den Keiſer vnd die Roͤmer in Galliam gezogen/ jnen
haben die Alani vnd die alten Schwaben an der Sprehe ge=
F278-007r,14 ſeſſen/ gehulffen/ jr Fuͤrſte iſt geweſt Creſo/ alda viel Stedte vnd Kirchen zurſtoͤret. Aber die
Oſtrogotti ha=
F278-007r,15 ben ſie vmb das jar Chriſti413. aus Gallia geſchlagen/ vnd in Hiſpania getrieben. Derhalben ſo hat
der Keiſer Honorius Galliam den Oſtrogottis eingegeben/ welche mit einem groſſen Volcke in Galliam wider die Wende
gezogen. Aber die Wende/ wie Pomponius Letus ſchreibet/ haben jrer nicht woͤllen erwarten/ ſonder ſeind mit jrem
Heupt=
F278-007r,16 manne Radigaſto/ mit zweymal hunderttauſent man=
F278-007r,17 nen ſtrack/ aber wie Blondus Foreliuienſis vnd Sabel=

Referenzkorpus Frühneuhochdeutsch 1.0.2 (https://linguistics.rub.de/ref/) 6

https://linguistics.rub.de/ref/


F278: Chronica [...] Marsburg Diplomatischer Lesetext

F278-007r,18 licus halten/ dreymal hunderttauſent ſtarck wider Honorium gezogen/ haben in Hiſpania viel Lender
vn̄ Stedte verheret. Letzlichen ſeind ſie von den Oſtrogottis vnd jrem Fuͤrſten Wallia/ vmb das426. jar nach Chriſti geburt
in Hiſpania an allen enden hinderzogen/ dahin gedrun=
F278-007r,19 gen worden/ das ſie aus Gallia vnd Hiſpania mit allem jrem Volcke/ Weiber/ Kinder/ Megden vnd
Knechten muͤſſen fliehen/ vnd ſeind in Lybiam vnd Aphricam ge=
F278-007r,20 ſchiffet/ darzu hat ſie der Bapſt Bonifacius primus angereitzet/ da haben ſie viel jar gewohnet/ jnen
ein eigē Koͤnigreich auffgerichtet/ den Roͤmern viel Krieges gegeben/ Aphricam ſehr verheret. Auch haben ſie im jare
Chriſti451. die Buͤcher der heiligen Schrifft in Aphrica zuſamen geraubet/ vnd vff einem hauffen ver=
F278-007r,21 brandt/ die Kirchen beraubet/ jnen aus dem Kirchen=
F278-007r,22 gerete Kleider machen laſſen/ vnd ſonſt alle Religion vnd des rechten Gottes ehre prophaniret vnd
verwuͤ=
F278-007r,23 ſtet/ vnd zuſchanden gemacht. Folgende als die Wende Alani vn̄ Huni aus Gallia vertrieben/ da
haben die Orientaliſchen Francken Gal=
F278-007r,24 liam zu einer ewigen wohnunge eingenomen/ das ſolle geſchehen ſein vmb das475. jare nach Chriſti
geburt. Alſo komen die Francken in Galliam. Mit dieſen Wenden in Aphrica/ vnd jrem Koͤnige Genferico/ hat der Keiſer
Valentinianus einen frieden gemacht/ aber die Wende hielten den frieden nicht/ ſonder Aphrica verheret/ auch haben ſie
darnach durch verretherey/ Eudexie der Keiſerin/ die Stadt Roma zur zeit Leonis des bapſts des erſten/ vberzogen/ die=
F278-007r,25 ſelbige zurſtoͤret/ einen Tyranniſchen Gottloſen Krieg gefuͤrt/ alle Buͤcher vn̄ Bibliothecas in allen
Kuͤnſten zu Roma auff einē hauffen/ welche boͤſe that ewiglichē zuklagē/ verbrandt/ die Stadt Roma14. tage nachein=
F278-007r,26 ander gepluͤndert vnd gebrandt/ vnmenſchliche grauſam=
F278-007r,27 keit geuͤbet/ daruon ſchreibet Sidonius appelinaris/ Dazumal ſeind gar viel der alten Roͤmiſchen
Iuriſten
F278-007v,01 Buͤcher/ Hiſtoricorum vn̄ Schulſcribenten vmbkomen/ die wir jtzundt nicht haben/ vnd mangeln
muͤſſen. Letzlichen hat der frome Keiſer Iuſtinianus/ welcher im jare Chriſti528. zu regieren angefangen/ die Gotthen
aus Italia/ vnd die Wende aus Aphrica vertrieben/ vnd ſeind die vberigen Wende aus Aphrica widerumb zum teil in
Vandalium/ bey die Weichſel in jr alt Vaterlandt gezogen/ vnd haben ſich in die vmb=
F278-007v,02 liegende Lender vnd gegenheit eingedrungen. Vnd darumb ſo ſchreibet man von den durchteufelten
Wen=
F278-007v,03 diſchen Gottloſen Creaturen/ Quod Gens Sclauonica ſic deteriori que eſt in toto mūdo, Ita dicit
Odefredus in I. Iulianus①.1. uerſic. in factum actio. Talis enim quis preſumitur, qualis eius eſt patria, Bart. in tracta.
de Gelf=
F278-007v,04 fis Gebellinis, quem refert \{}& ſequitur And. Sicul⑬ in repeti⑬ c. Reinaldus in4. colum. extra
de teſta⑬ Et ideo etiam ſola patria ſerui uenditi cauſat redhibitoriam actionem tex. in I. quod ſi uelit①. qui mancipia
ff. de edili⑬ edict⑬ Vide Ludouicum Gomeſſium in Com=
F278-007v,05 mentario tit⑬ de actio.①. Item ſerui tum ex alio col.9. Das dritte Capitel. Von mancherley
Namen der alten Wende alhie bey vns in Deudſchen Landen/ vnd etlichen jren Abgoͤttern. WIlſi oder Winidi/ Vandali/
Sclaui/ Ditzs/ ſeint gemeine Namen der Wende. Nortalbingi ſeind Wende in Ditmatſchē Stermeren/ Holſtein vnd vmb
Hamburg/ werden ſonſt auch Carudes/ Dipulones vnd Daci genant/ Rani/ Ru=
F278-007v,06 giani/ Pharodini/ die Wende in Mechelburg/ Rugi=
F278-007v,07 landt/ vnd bey den Stedten Roſtock/ Sundt/ Weiſmar. Rondij/ Clucones/ Caſſubij/ Sidoni/ das ſind
die Wende in Pomern vmb Stetin Camin/ vnd in Caſſu=
F278-007v,08 ben etc. Polabri Wende bey Hamburg v̄ Luͤbeck/ welche die Stadt Hamburg gebawet. Obetriti die
Wende bey Ratzenberg/ vnd zwiſchē der Elben vnd Stadt Sunden/ gengen der Lawenburg vnd jenſeit der Odera/ geſeſſen.
Habalini/ Stoderani/ ſind Hawelberger Wende/ zwiſchen der Sprehe vnd Hauel/ vnd dieſe/ welche zwi=
F278-007v,09 ſchen Soltweddel vnd Luͤneburg/ geſeſſen. Niſitiar/ Senones/ Luitici/ Luſunnij/ Luſnicēſes/ das
ſind die niderLauſnitzer Wende geweſt. Calucones/ Danduti/ Cauri/ Caupti/ Cauptani/ Herthani/ Endoſij/ Darini/
Suarini/ Suarones/ Suordi dieſe haben das landt zu Meiſſen gehabt/ nachdem ſie die alten Schwaben daraus vertrieben/
vnd Delman=
F278-007v,10 tici ſind Wende im Burggraffthumb Leuſnick/ inhalt der Pegauiſchen Chronica/ desgleichen die
vberLaus=
F278-007v,11 nitz nach dem Behemiſchē Walde/ Item das Oſtlandt an der Mulda Pleiß vnd Elliſter/ von der
Elben/ bis an die Salah jnnegehabt. Dieſe werden alle mit einem gemeinen namen Serabi genant. Vemi oder Czechi/ das
ſind die Behemiſchē Wen=
F278-007v,12 de/ vnd ſeind von Czechio Croatino alſo genant/ Ioan⑬ Naucle⑬ Volu.2. genera⑬39. fo771.
latere2. Nartani/ Caſuarij/ Tirocheni/ Maringi/ Hertingi/ dieſe haben zum teil der Catten Landt/ vnd zum teil den
Hartz/ vnd Duͤringen jnnegehabt/ welche die Duͤ=
F278-007v,13 ringen/ als ſie aus Cymbrica/ Cerſoneſo von den Sach=
F278-007v,14 ſen vertrieben/ widerumb aus Duͤringen in Sorabiam geſchlagen. Seligni/ Crotoncij/ Latobrogi/

Bardini/ Briſan=
F278-007v,15 ti/ die Briſenitzer vnd Merckiſchen Wende zu Branden
F278-007v,16 burg vnd der ende/ im Wendiſchen Koͤnigreiche. Briguntij/ Cauletones vnd Chamani/ das ſind die
Wende in der alten Marck zu Soltweddel. Dieſe Wende alle ſind in dieſelbigen Lande vnd oͤrter kommen/ do ſie die alten
Schwaben vertrieben/ vnd das Landt mit gewaltiger handt eingenomen/ Aber zur zeit des groſſen Keiſers Caroli/ als er
die Seri=
F278-007v,17 ben Wende/ zwiſchen der Sala vnd Elben vberwun=
F278-007v,18 den/ hat er ſie vber die Elben vertrieben/ vnd eitel Deud
F278-007v,19 ſche/ ſein Kriegsvolck/ als Reinlender/ Francken/ Schwaben/ Beiern/ in Meiſſen geſatzt/ daruon
iſt das Deudſche volck ins landt zu Meiſſen komen etc. Die Wende haben viel Abgoͤtter gehabt/ nemlich Radigaſt/ der
vbetriten vnd Pelabrorum vnd Mechel=
F278-007v,20 burger Wende Gott/ dieſer Radigaſtus iſt ein Wen=
F278-007v,21 diſcher Koͤnig geweſt/ den haben ſie jnen zum Gotte an=
F278-007v,22 genomen. Schwantewitz jr hoͤchſter guͤter Gott/ dem ha=
F278-007v,23 ben ſie jerlichen einen Chriſtenmenſchen geopffert vnd verbrandt. Zernebock oder Bohu ein
ſchwartzer Teufel/ den hielten ſie vor einen boͤſen Gott/ welcher jnen in jenem leben boͤſes zufuͤgete. Flyns der Lauſnitzer
Gott/ welchē hat Lottarius der SachſoRoͤ. Keiſer zuſtoͤret/ vnd aus der Lauſnitz/ anfenglichen dem Roͤmiſchen Reiche ein
Marggraff=
F278-007v,24 thumb gemacht. Prono der Oldenburger vnd Luͤbicker Gott. Syba der Denen vnd Nortalbinger
Goͤttin/ die hat zu Olden Luͤbeck geſtanden/ dieſen Goͤtzen hat Vicelinus der Biſchoff zu Luͤbeck zuſtoͤret. Iouem
hamonium/ der oberſte Gott/ darnach ne=
F278-007v,25 ben jme Neptunus/ Pluto/ Vulcanus/ Mars/ Mercu=
F278-007v,26 rius/ Appollo/ Iuno/ Ceres/ Veſta/ Venus/ Pallas vnd Diana/ dieſe haben die Hamburger zu Goͤttern
vnd Goͤttin gehabt. Triphat iſt der Brandenburger Abgott geweſt/ der hat alda vffm Berge einen Tempel gehabt/ da ſol=
F278-007v,27 len noch heute etliche huͤltzern Goͤtzen vorhanden ſein. Die Serben Wende haben vnter andern
Abgoͤt=
F278-007v,28 tern gehabt Martem. Item die Stadt Marsburg hat auch zwene Goͤtter vnd eine Goͤttin gehabt/
nemlich/ Martem/ Zuttiberum vnd Venerem. Das ſey zum eingange von den alten Schwaben vnd Wenden genug geſagt/
dann ſolchs mus man wiſ=
F278-007v,29 ſen/ wer die nachfolgenden Hiſtorien wil verſtehen. Das vierde Capitel. Von erbawunge der alten
Roͤmiſchē Burg vnd Stadt Marsburg/ an der Salah/ in der Serben Wende grentzen/ gegen Duͤringen/ Sachſen vnd
Wenden/ gelegen. ZVr zeit des Roͤmiſchen Keiſers Cay Octauij Au=
F278-008r,01 guſti/ ein Ohem oder cognatus Cay Iulij des erſten Roͤmiſchen Keiſers/ dann Iulia ein Schweſter des
Keiſers Iulij hat zur Ehe genomen/ Actium Balbum/ die haben gezeuget eine Tochter mit namen Actiam/ welche iſt
Octauij eines Roͤmers Gemahel worden/ Dieſe haben geborn Caium Octauium Auguſtum/ den andern Roͤmiſchen Keiſer.
Dieſen Octauium auguſtum hat Caius Iulius der erſt Roͤmiſche Keiſer adoptiret/ zu einem erweltē Sone angenomen/ der
meinunge/ das er ſein Erbe ſein/ vnd nach ſeinem tode Roͤmiſch Keiſer werden ſolte. Vnd der Roͤmiſche Rath hat jm den
zunamen Auguſti gege=
F278-008r,02 ben/ von wegen ſeines groſſen Siegs/ Glücks/ vnd guter regierunge/ dardurch er das Roͤmiſche Reich
trefflichē gebeſſert vnd gemehret/ Vnd von jme werden alle Kei=
F278-008r,03 ſere Auguſti/ das ſie das Reich beſſern vnd mehren ſol=
F278-008r,04 len/ genant etc. Vnd Octauius Auguſtus iſt nach tode Cay Iulij Ceſaris/ vom Roͤmiſchen Rathe/
im41. jare vor Chri=
F278-008r,05 ſti Geburt/ im jare nach erbawunge der Stadt Roma/710. im Monden Sextili id eſt Auguſti/ ſeines
alters im19. jare mit Anthonio Lepido zu einem Roͤmiſchen Buͤrgermeiſter gekoren/ welche miteinander zu Roma zwoͤlff
jar regieret/ darnach iſt Octauius von dem Roͤ=
F278-008r,06 miſchen Senat vnd Volcke zum Roͤmiſchen Keiſer er=
F278-008r,07 welet/ do er44. jar das Roͤmiſche Reich/ als ein ge=
F278-008r,08 waltiger Monarcha/ alleine adminiſtriret/ thut zuſa=
F278-008r,09 men56. jar. Denn Octauius ward durch den Roͤmi=
F278-008r,10 ſchen Rath/ wider Marcum Anthonium/ dieweil er dem Rathe anhengig/ zu Keiſer gemacht/ vnd iſt
alſo Octauius Auguſtus des gantzen Roͤmiſchen Reichs er=
F278-008r,11 ſter Monarcha worden. Im42. jar ſeines Reichs/ von erſchaffunge der Welt1944. Von erbawunge der
Stadt Roma748. Oder wie Euſebius ſchreibet/753. Octauo Calendas Ianuarij des25. tages des Monden Marcij/ eben als
Caius Lentulus/ Getulicus vnd Marcus/ Meſſalanus Burgermeiſtere zu Roma geweſt/ iſt Chriſtus Iheſus der Son Gottes/
vnſer Seligmacher/ zu Bethlehem im Iuͤdiſchen Lande/ Menſch geboren/ Roma aber iſt dazumal von anfang der Welt
gebawet/3209. jar ge=
F278-008r,12 ſtanden. Gleich vmb dieſelbige zeit im28. jare vor Chriſti geburt/ nach anfange der Welt im5171.

jare/ hat der Keiſer Octauius Auguſtus die prouincien vnd erober=
F278-008r,13 ten Koͤnigreiche vnd Lande des Roͤmiſchen Reichs zum erſtenmal beſchreiben vnd Schetzen laſſen/
der meinunge mit der Roͤmiſchen macht vnd gewalt alle frembde Nationes vnd Voͤlcker/ vnd ſonderlichen die Deudſchen
zuerſchrecken/ der Roͤmer ſtercke zuerkenn̄/ wolte jnen dadurch einen gehorſam vnd forcht bei=
F278-008r,14 brengen/ da ſeind befunden vnd beſchrieben worden/ Einvndviertzigmal hunderttauſentvndviervnd
F278-008r,15 ſechtzigtauſent(4164000.) Roͤmiſcher Buͤrger. Darnach vmb die zeit der Geburts vnſers lieben Herrn
Iheſu Chriſti/ hat der Keiſer Auguſtus das Roͤ=
F278-008r,16 miſche Volck in Iudea ſchatzen vnd zelen laſſen. Vnd derhalben Publium Sulpicium Quirinum
conſularem, welcher zu Roma Burgermeiſter geweſt war/ vnd ſein Ampt ein ende hette/ in Syriam daſelbſt das gantze
Iuͤdiſche Landt/ alle einwohner zubeſchreiben vnd zu ſchetzen/ geſchickt/ das ſie dem Keiſer ſolten jren Zins geben/ Von
dieſem Sulpicio Quirinio ſchreibet Lucas Euangeliſta cap.2. Sein Geſelle iſt geweſt in Syriam Marcus Valerius Meſſala/
vnd die beſchreibunge iſt geſchehen im erſten jare der geburt Iheſu Chriſti/ nach erbawunge der Stadt Roma im751.
jare/ von dem jare als die Roͤmiſche Koͤnige vertrieben ſeind/507. Nach ſolcher beſchreibunge vnd Schatzungen. Als die
Deudſchen nach abſterben des Keiſers Iulij/ dem Roͤmiſchen Reiche des mehren teil abfellig worden/ vnd gaben nicht viel
auff die Roͤmiſchen Amptleute/ welche jenſeit dem Reine/ gegen der Elben geſeſſen/ vnd wiewol Keiſer Iulius zweimal ein
Bruͤ=
F278-008r,17 cken vber den Rein geſchlagen/ iſt in die vndern Sech=
F278-008r,18 ſiſchen vnd Weſtualiſchen vnd der Schwaben Lande/ nahe vberm Rein gelegen/ gezogen/ ſo hat
er doch nichts ausgerichtet/ iſt auch vber20. tage alda nicht verharret/ zuruͤcke vber den Rein gezogen/ die Bruͤcken
abwerffen laſſen/ dardurch dieſelbigen Voͤlcker/ jenſeit dem Reine/ den Roͤmern trotziglichen widerſtrebet/ do hat der
Keiſer Octauius Auguſtus allererſten vff ſein alte tage/ in ſeinem vnd des Roͤmiſchen Reichs namē/ Claudium Druſum
Neronem/ welcher darnach mit dem zunamen Germanicus genant/ ſeinen Stieffſon mit einem ſtarcken Heer des
Roͤmiſchen Volckes vnd jrer verwanten vnd vnterthanen/ wider die Deudſchen diſſeit vnd jenſeit dem Reine geſchicket/
vnd Claudius Druſus iſt vff dem groſſen Oceano des Deudſchen me=
F278-008r,19 res/ auff den Reinſtrom ankomen/ vnd iſt der erſte Roͤ=
F278-008r,20 miſche Heuptman geweſt/ welcher das groſſe Deudſche Meer/ gegen die nidern Deudſchen lande
geſchiffet hat. Claudius Druſus Nero Germanicus der geburt ein Roͤmer/ ein Stieffſon des Keiſers Octauij Auguſti/ ein
Son Liuie Druſille/ vnd Cay Tiberij Neronis/ ein bruder Tiberij des Keiſers/ vnd ein vater Claudij vnd Germanici/ dieſer
Druſus hat zum erſten Rheciam vnd Galliam/ jenſeit dem Rein/ vnd darnach in derſelbigen Expedicion die Voͤlcker
Vſipetes/ vnd Temteres/ das ſeind jtzundt die Guͤlicher/ Cleuiſchen vnd Bergiſchen/ die Cattes/ das ſeind jtztundt die
Heſſen/ Buchner/ Hartz
F278-008r,21 lender/ vnd zum teil die Duͤringen vnd Francken/ vnd die Marcomannes/ welche dazumal im lande
zu Behemen geſeſſen ſeind/ die er ſchier alle ausgetilget/ folgende auch die ſtarcken Voͤlcker Cheruſtes/ welche zum teil
an der Elben hinauff/ von dem orte/ da die Sala in die Elben fleuſt/ gegen Abent bis an den Hartz/ geſeſſen ſeind/ vnd
die alten Schwaben/ welche an der Elben/ von den Cheruſtis hinauff bis an das Behemiſche Ge=
F278-008r,22 birge/ zwiſchen der Sala vnd Elbe/ dazumal jre woh=
F278-008r,23 nunge gehabt/ die Hermunduri genant/ welchs Landt jtzundt die Meiſner beſitzen/ Item die
Sicambres/ das ſeind zum teil die Weſtualen/ vnd zum teil die Friſen/ Dieſe Voͤlcker alle zwiſchen der Elben vnd dem
Reine/ hat Druſus dem Roͤmiſchen Reiche vnterthenig vnd zinsbar gemacht/ denn die Sachſen jenſeit der Weſer/ da
jtzundt Weſtualen vnd das Stifft Bremen/ Muͤn=
F278-008r,24 ſter vnd Engern ligen/ vnd die Cheruſti/ welche vnden an der Elben gegen Weſtualen/ auch zum teil
geſeſſen geweſt/ habē den Roͤmern ein anzal Pferde/ die Schwa=
F278-008r,25 ben zwiſchen der Elben vnd Sala Gelt vnd Silber/ die Sicambri/ das ſeind die Weſtualen/ Gefangene
leute/ vnd die Friſen ein anzal OchſenLeder/ zu tribut geben muͤſſen. Es hat auch Druſus in die eroberten Prouincien
vnd Landt/ als vff der Moſel/ Reine/ Weſer/ Elben vnd Sala/ in der Schwaben lande/ mehr dann fuͤnfftzig Burge oder
Caſtella gebawet/ iſt auch den Hartzwaldt vnd Hartzgebirge mit ſeinem Heer durchzogē/ die Hartz=
F278-008r,26 lender vberwunden. Dieſe Caſtella hat er das mehrteil mit Roͤmiſchē Kriegsvolck beſatzt/ vnd des
Roͤmiſchen Reichs gren=
F278-008r,27 tzen/ von dem Reiſtrome an/ bis an die Elbē erweitert/ do er dan̄ zu Soltweddel/ das erſte
Marggraffthumb in Sachſen geordent/ welchs darnach/ wie Strabo li.7. vnd Zaſius cum Amerbachio in vſib⑬ feudorum
ſchrei=
F278-008r,28 ben/ vrſache gegeben/ das die Roͤmiſchen Keiſere in Deudſchen vnd Welſchen Landen/ viel andere
Marg=
F278-008r,29 graffthumb auffgerichtet haben/ daruon hat man auch in I. vires Spectabiles C. de diuerſis officijs
li.12. Vnter welchen alten Druſianiſchen Burgen vnd Caſtellen/ eins das alte Schloß Marsburg iſt/ welches man noch
heute die alte Marsburg/ oder die alte Roͤ=
F278-008r,30 miſche Burg nennet/ daruon noch ein alt Haus vnd et=
F278-008r,31 liche alte Ruine vnd ein ſchoͤner Ziheborn vorhanden ſeind/ Dieſe Roͤmiſche Burg/ iſt etwan vieler

Roͤmiſchē Keiſer Hofflager vnd ein Keiſerlich Haus geweſt/ wel=
F278-008v,01 chen namen Marsburg/ wie Eneas Syluius ſchreibet/ Druſus dem Caſtello/ von dem Gott Marte
gegeben/ daruon ſchreibet auch Ditmarus/ der vierde Biſchoff zu Marsburg/ welcher Anno Chriſti1012. erwelet iſt/ in
ſeiner Chronica li.1. Vnd nennet die Burg vn̄ Stadt Marsburg/ ein alt edel Werck vnd Gebewde des Roͤ=
F278-008v,02 miſchen Volckes/ wil ſo viel anzeigen/ das die Stadt Marsburg ein Roͤmiſche Stadt/ von den Roͤmern
er=
F278-008v,03 bawet ſey. Bey dieſer Roͤmiſchen alten Marsburg/ iſt zur ſelbigen zeit gegen Mittage im grunde/ ein
Dorff mit namen Gyſila/ gelegen/ hat den namen von dem Waſ=
F278-008v,04 ſer Gyſila/ welchs durch die Stadt Marsburg fleuſt/ entpfangen/ von demſelbigen Dorffe Gyſila/
anzufahē an dem Waſſer der Geiſſel zu beiden ſeiten/ habē etwan die alten Schwaben bey zwo Meilen weges/ gegen
Abentt/ gewohnet/ vn̄ alda ein Pagum oder diſtrictum gehabt/ wie aber dieſe Schwaben ſonderlichen genant ſeind/ kan
man eigentlichen nicht gewiſſen/ denn was man aus den Hiſtoricis abnemen kan/ das es die Schwa
F278-008v,05 ben muͤſſen geweſt ſein/ welche man Hermunduros ge=
F278-008v,06 nant/ denn die Scriptores ſchreiben/ das die Hermun=
F278-008v,07 duri den Cattis am allerneheſtē/ gegen Morgen/ gewoh
F278-008v,08 net haben/ ſo ſeind auch die Hermunduri Schwebiſche Voͤlcker geweſt. Das Weſſerlein Gyſila
entſpringet aus einem Fel
F278-008v,09 ſen vber der Stadt Mucheln/ zwo meilen von Mars=
F278-008v,10 burg gegen abent gelegen/ vnd leufft durch vnd neben24. Doͤrffer gegen Morgen/ treibet ſibenzehen
Mahl=
F278-008v,11 muͤlen vnd eine Ohelmuͤhle/ in denſelbigen Doͤrffern/ bis das es in den groſſen Sehe/ welchen man
den Got=
F278-008v,12 harts Teich nennet/ komet/ aus dem Teiche leufft es durch die Stadt Marsburg in die Sala/ Vnd
dieſen grundtdiſtrictus vnd ſtrich der24. Doͤrffer/ nennen die Hiſtorici Pagum/ ein Schwebiſch Dorff/ Ampt oder Gebiet/
Daruon ſchreibet Paulus Oroſius li.1. de Eu=
F278-008v,13 ropa/ Franciſcus Irenicus in ſua Germania li.9. ca.19. et. li.1. ca.35. das die Schwaben etwan in
Deudſchen Landen mehr dann54. Herrſchaften/ Lender/ Pages/ territoria vnd diſtrictus/ inne gehabt/ ſeind an Volcke
ſtarck/ gewaltig/ vnd mechtig geweſt/ vt ſup. li. I ca. I. Dieſe Hermunduri ſind Schwebiſche Voͤlcker ge=
F278-008v,14 weſt/ haben des mehr teil beide Deudſche vnd Wen=
F278-008v,15 diſche/ ſprachen koͤnnen reden/ wie denn auch noch vff dieſen tag/ die Teutones in Mechelburg/
vnd bey den Stedten Roſtock/ Sundt/ Wißmar/ vnd in Pomern/ Caſſuben/ Rugien/ gemeiniglich beide Sprachen reden.
Vnd die Hermunduri hat die Salah etwan von den Catten geſondert/ haben das Land Meiſſen/ ehe die Wende aus Scythia
in dieſe Lande komen ſind/ inne
F278-008v,16 gehabt/ Vnd die Hermunduri haben bey den Boͤrnen vnd Quellen/ da die Elbe entſpringet/ vor alten
jaren gewohnet/ vnd des orts eine Stadt/ mit namen Her=
F278-008v,17 mundurum/ gehabt/ iſt des Roͤmiſchen Reichs getrawe vnd vorpflichte Stadt geweſt/ von den Feinden
des Roͤmiſchen Reichs zurſtoͤret vnd zurbrochen/ Vnd ſind alſo die Hermunduri dazumal an die Elben hinunter/ zum
teil ins Behemiſche Gebirge/ vnd ins Landt zu Meiſſen/ bis an die Salah vertrieben/ vnd zurſtrewet worden/ haben ſich
alda beſatzt/ jre anſtoͤſſende Voͤlcker ſind geweſt die Ligij/ Vngari/ Catti/ Cheruſti vnd die Hartzlender/ daruon ſchreibet
Marlianus vnd Man=
F278-008v,18 tnanus/ vnd nennet ſie Emuduros/ vnd bey inen gegen morgen fleuſt die Elbe/ vnd gegen abent die
Salah. Doch ſo haben darnach die Vandali/ das ſind die Scla=
F278-008v,19 uen vnd Wende/ als ſie aus Scythia komen/ die Schwa=
F278-008v,20 ben/ Hermunduros genant/ wie oben im erſten vnd an=
F278-008v,21 dern ca. erzelt iſt/ aus jrem Lande vertrieben/ vnd ſich ſelbſt darein geſatzt/ das iſt jtzundt das Landt
zu Meiſ
F278-008v,22 ſen/ zwiſchen der Salah vnd Elben gelegen. Vnd wiewol die Wende mancherley/ ſonderliche namen
gehabt/ ſo ſind doch die drey namen/ Sclaui Vandali/ vnd Wende jre gemeine namen geweſt/ Vnd dieſe Wende haben/
wie gehoͤrt/ das Landt zu Meiſſen innegehabt/ als nemlich die Calucones/ Danduti/ Ca=
F278-008v,23 nuti/ Cauri/ Caupti/ Cauptani/ Hertani/ Endoſij/ Vari=
F278-008v,24 ni/ Suarini/ Suardones/ Suerdi/ Item Delmantici/ vnd jre gegebenheit iſt Delmantia genant/ das
ſind die Wende in der Burggrafeſchafft Leiſnick geweſt/ Alle dieſe Wende ſind darnach mit einem namen/ Sorabi genant
worden/ vnd haben von der Elben an/ bis an die Mul=
F278-008v,25 da/ Pleiß/ Elſter/ Parda/ Lupa/ vnd fuͤrder bis an die Salah gewohnet. Vnd die Sorabi Wende haben
die Hermunduros/ welche Schwaben geweſt/ von den Saltzboͤrnen zu Halle vertrieben/ vnd die ſelbſt eingenommen/ aber
zu
F278-008v,26 letzte ſind die Sorabi von des groſſen Keiſers Caroli Magnis Deudſchen Kriegsvolcke aus Sorabia vnd
von den Saltzboͤrnen zu Dobrebora/ das iſt jtzundt Halle/ an der Salah in die Marg zu Luſatz/ vber die Elbe vnd ferner/

vertrieben/ welchs Deudſche Kriegsvolck/ das Landt zu Meiſſen eingenommen/ vnd beſatzt/ Das iſt aber die rechte vnd
gewiſſe warheit/ das die Schwabē/ welche man Hermunduros genant/ nach der Sindtflut die erſten alten einwohner des
Landes/ ſo jtzundt Meiſ=
F278-008v,27 ſen heiſt/ zwiſchen der Elben vnd Salah geweſt/ haben auch die erſten Saltzboͤrne zu Dobrebora
angefangen vnd erbawet. Als aber die Catti geſehen/ das die Hermunduri
F278-008v,28 Schwaben aus dem Saltzwerck vnd Saltzboͤrnen et=
F278-008v,29 wan groſſen nutz genomen/ haben ſie/ wie Cornelius Tacitus li. annalium13. ſchreibet/ einen Krieg
wider die Hermunduros/ vmb die Saltzboͤrne gefuͤrt/ darinne dann die Catti eine Schlacht verlorn/ denn die Hermun
F278-008v,30 duri hetten den Goͤttern Marti vnd Mercurio ein opf=
F278-008v,31 fer vmb vberwindunge zuthun gelobet/ nemlich/ die Pferde vnd alle Gefangenen Menner/ vnd was
ſie von jren Feinden den Catten wurden bekommen/ das wol=
F278-008v,32 ten ſie toͤdten/ vnd den Abgoͤttern opffern vnd verbren=
F278-009r,01 nen/ Vnd dieſe Schlacht iſt gar ein lange zeit vor Chri=
F278-009r,02 ſti geburt geſchehen/ wie man aus den Hiſtorien abzu=
F278-009r,03 nemen hat. Die Catti aber ſeind ein alt Schwebiſch Volck/ komen auch here von Tuiſcone/ vnd
haben geſeſſen zum teil im Duͤringer lande/ da es am meiſten Gebirge hat/ vnd vff dem Hartzgebirge gegen abent/ vnd
da jtzundt das landt zu Heſſen iſt/ vnd eins teils an Francken im lande zu Buchen/ jr Lande iſt gegangen gegen morgen/
bis an die Salah das waſſer/ welchs waſſer die Her=
F278-009r,04 munduros/ das ſind jtzundt die Meiſner vnd die Catten/ ſcheidet. Auch hat der Catten Landt an die
Menapios/ Tenteros vnd Vſipios/ das ſind jtzundt die Guͤlicher/ Cleuiſchen vnd Gelriſchen/ welche Lande Druſus ge=
F278-009r,05 wonnen/ dem Roͤmiſchē Reiche vnterthenig gemacht/ geſtoſſen/ vn̄ haben die Cattē mit den
Weſtualē vn̄ Che=
F278-009r,06 ruſtis gegrentzet. Derhalben ſo nu das waſſer die Sa=
F278-009r,07 lah ein grentzen/ zwiſchen den Catten vn̄ Hermunduros. Von dieſen Catten ſind die Catmeliboci
genant/ das ſeind die Catti/ Meliboci/ welche bey dem Berge Meliboco geſeſſen/ das ſind die Montes Abnobij/ die fahen
an/ an den Sechſiſchen vnd Duͤringiſchē/ feldern/ vnd gehen bis in Weſtualen/ daruon ſchreibt Ptolo=
F278-009r,08 meus li.2. cap. II. Es ſchreibet auch Tacitus li.1. Hiſtorie Auguſta e/ das die Catti in der Schlacht
wider den Roͤmiſchen Heuptman Quintilium Varum// bey Hertzog Arminio der alten Weſtueliſchen vnd Cheruſtorum
Fuͤrſten ei=
F278-009r,09 nem geſtanden/ vnd Quintilium Varum helffen ſchla=
F278-009r,10 hen/ do dann die Catten aus der Roͤmiſchen Schlacht viel Roͤmiſcher Buͤrger gefangen/ vnd ſie bey40.
jaren/ als leibeigene Knechte zu dienſte behalten/ haben ſich auch im oͤbern Deudſchen lande/ vnd in der Hermundu=
F278-009r,11 rorum landt/ vnd vmb den Reinſtrom viel raubens vnd mordens vnterſtanden. Wider dieſe Cattē hat
Germanicus der Roͤmiſche Fuͤrſt vnd Heuptman ein Son Claudij Druſi Neronis Germanici/ vnd ein Vater Caligule/ aus
befehl des Kei=
F278-009r,12 ſers Auguſti/ als der Keiſer dazumal alt geweſt/ einen groſſen geſchwinden Krieg gefuͤrt/ vnd ſie
gentzlichen vberwunden/ vn̄ im jare nach Chriſti geburt20. von der Catten vnd anderer Deudſchē victoria zu Roma
trium=
F278-009r,13 phiret/ ſolchs hat Tiberium den Keiſer ſeins Vatern Bruder verdroſſen/ vn̄ beſorget er moͤchte jme
nach dem Roͤmiſchen Reiche trachten/ da hat Tiberius Germa=
F278-009r,14 nico vnd Druſo ſeinē Bruͤdern mit gifft vergeben/ dar=
F278-009r,15 uon ſchreibt Suetonius. Vber etliche jar haben die Catten vnter jnen einē vffrhur gemacht/ vnd ſich
ſelbſt vertrieben/ denn der Keiſer Domitianus/ welcher im jare Chriſti83. wie Tran
F278-009r,16 quillus Sueto⑬ ſchreibet/ die Catten auch angegriffen/ geſchlagen/ vertrieben vnd von jnen
triumphiret/ Dar=
F278-009r,17 nach im jare Chriſti163. hat ſie der Keiſer Marcus An=
F278-009r,18 thonius Philoſſophus bekrieget/ da ſind ſie aus jrem Lande in Rheciam geflohen/ vnd zum Herren-
berge des Landes zu Wirtenberg eine zeit gewohnet/ jren namen behalten/ ſie ſollen aber von dannen in Sitam Inſulam
gezogen ſein/ die leit im Deudſchen Meer/ bey dem Rei=
F278-009r,19 ne/ das iſt jtzundt Hollandt vnd Seelandt/ aber die altē Catten mit jrem geſchlechte vnd namen/ ſind
gar alda ausgetilget worden. Es iſt auch zu wiſſen/ das der gros Keiſer Carolus/ nachdem er den Koͤnig Witikindum mit
den Sachſen vberwunden/ vnd zum Chriſtenglauben gebracht/ vnd alda in nidern Sachſen an der Elben/ vnd zu Weſtualē
alle ſeine ſachen ausgerichtet/ vnd friede gemacht/ hat er ſeinen Son Carolum den Elbſtrom vnd die Salah hinauff in der
Serben Wende landt/ zwiſchen der Sala vnd Elben/ geſchicket/ dieſelben vnterthenig gemacht/ vnd jr viel/ desgleichen
jre alte Heuptſtadt Marsburg/ zum Chriſtenglauben gebracht/ welch aber den glau=
F278-009r,20 ben nicht wollen annemen/ die hat man in das Wen=
F278-009r,21 diſche Koͤnigreich vnd die Lauſnitz vber die Elbe vertrie
F278-009r,22 ben/ vn̄ Keiſer Carolus hat/ wie oben gehoͤrt/ das landt zwiſchen der Salah vnd Elben/ welchs jtzundt

Meiſſen genant/ mit ſeinem Deudſchen Kriegsvolcke beſatzt/ daruon koͤmmet das Deudſche Kriegsvolck ins landt zu
Meiſſen/ Das Wendiſche Koͤnigreich iſt dazumal geweſt die alte Marg zu Soltweddel/ die nawe Marg zu Brandenburg/
das Landt zwiſchen der alten Marg zu Soltweddel/ vnd bey den Stedten Roſtock/ Sundt/ vnd Wiſmar gelegen/ vnd die
Hertzogthumb Mechel=
F278-009r,23 burg/ Rugia/ Pomern vnd Caſſuben etc. Dieweil alhie von dem Saltzwercke zu Halle ge=
F278-009r,24 ſchrieben/ wil ich auch berichten/ das die Grafeſchafft vnd Stadt Marsburg von des Saltzwercks zu
Dobre=
F278-009r,25 bora wegen berhuͤmet ſey/ dann als Carolus der gros/ die Sachſen vnd jren Koͤnig Witikindum nach
langen Kriegen/ faſt in die dreiſſig jar gehalten/ vberwunden/ den Koͤnig Witikindum vom Koͤnigreiche abgeſatzt/ jme
auch alle ſeine lande genomen/ vnd ſich Witikin=
F278-009r,26 dus darnach teuffen laſſen/ den Chriſtlichen Glauben angenomen/ do hat jm der Keiſer ſeine
Erblande/ als das Hertzogthumb zu Weſtualen vnd Engern/ vnd darzu in Ostſachſen/ vmb die Salah zu Wethin in der
Serben Lande/ vnd vmb die Elben/ da jtzundt Wittem
F278-009r,27 berg ſtehet/ etliche viel Landtſchafft gegeben/ des orts er darnach das Schloß Wethin vnd das Schloß
vnd die Stadt Wittemberg gebawet/ vn̄der Keiſer hat jnē zum erſtē Hertzogen vber alle Sachſen Lande gemacht. Vnd
Hertzog Witikindus hette zwene Soͤne/ nem=
F278-009r,28 lich/ Wigbertum vnd Witikindum den jungern/ Wig=
F278-009r,29 bertus ward Hertzog zu Sachſen/ aber Witikindus der junger ward vom Keiſer zu einem Grafen zu
Wethin gemacht/ vnd kriegete auch alle obgenannte ſeins Va=
F278-009r,30 ters Lande an der Salah vnd Elben/ darzu ſolle auch gehoͤret haben/ das Schloß Gebichenſtein mit
ſeiner zubehoͤrunge vnd die Saltzboͤrne im Dorffe Dobrebo=
F278-009r,31 ra/ vn̄ die Grafeſchafft Marsburg/ welche Keiſer Caro
F278-009v,01 lis der Gros dazumal zu einer Grafeſchafft gemacht. Darnach iſt ein Graff zu Wethin zur zeit Keiſer
Heinrichen des erſten/ ein Marggraff zu Meiſſen wor=
F278-009v,02 den/ Ob nu derſelbige erſte Marggraff zu Meiſſen/ oder ſeine Soͤne die Grafeſchafft Marsburg/ darzu
das Saltzwerck zu Dobrebora im Dorffe/ welchs jtzūdt die Stadt Halle iſt/ aus der teilunge von der Grafe=
F278-009v,03 ſchafft Wethin bekommen/ kan man eigentlichen nicht gewiſſen/ aber das iſt gewislichen war/ das
die Saltz=
F278-009v,04 boͤrne mit dem Dorffe Dobrebora/ zur zeit des Keiſers Ottonis des erſten/ dem reichen Grafen
Ridacho zu Marsburg vnd Marggrafen zu Meiſſen zuſtendig ge=
F278-009v,05 weſt/ vnd das die Grafen zu Wethin vnd Marsburg/ vnd die alten vnd jtzigen Marggrafen zu Meiſſen/
ei=
F278-009v,06 nerley Stammes vnd Geſchlechtes geweſt ſeind. Diß Dorff Dobrebora mit dem Saltzberge/ hat Keiſer
Otto der erſte/ dem Ertzſtiffte Magdeburg im jare Chriſti965. gegeben/ dann der Keiſer handelte mit Grafen Ridacko zu
Marsburg ſo viel/ das der Graff dem Keiſer die Lehen auff ſagete/ vnd lies das Saltz=
F278-009v,07 werck dem nawen Stiffte Magdeburg zukomen. Die Stadt Marsburg hat gegen mitternacht die
Stedte Magdeburg/ Halle/ Czerbick/ Cathō/ Aſcherſch=
F278-009v,08 leben/ Stasfurt/ Bernburg vnd Calbe/ nach morgen die Stedte Leipzig/ Grimme/ Wurtzen/ Torga/
Ilen=
F278-009v,09 burg/ nach mittage Pegaw/ Czeits/ Lutzē/ Weiſſenfels/ Naumburg/ nach abent Freiburg/ Eiſlebē/
Mansfeldt/ Quedlinburg vnd Halberstadt etc. Das fuͤnffzehende Capitel. Von der groſſen Vngeriſchē Schlacht bey
Marsburg im jare Chriſti933. geschehen. ALs Keiſer Conradus/ des namens der erſte/ geſtor=
F278-009v,10 ben/ da iſt Hertzog Heinrich zu Sachſen der erſte/ im jare Chriſti920. Roͤmiſcher Keiſer worden/
die=
F278-009v,11 ſer Hertzog Heinrich iſt geweſt ein Vater des groſſen Keiſers Ottonis des erſten/ vnd ein Son
Hertzogē Ot=
F278-009v,12 ten zu Sachſen/ Hertzog Otto zu Sachſen/ ein Son Hertzogen Ludolphi/ Hertzog Ludolphus ein
Son Hertzogen Brunonis/ Bruno/ ein Son Wigberti/ Wig=
F278-009v,13 bertus/ vnd Witikindus der junger zwene Bruͤdere/ die=
F278-009v,14 ſe ſind des letzten Koͤnigs Witikindi/ vnd erſten Hertzo=
F278-009v,15 gen zu Sachſen Soͤne geweſt/ vnd Witikindus der Koe=
F278-009v,16 nig iſt geweſt ein Son Herrn Beringe oder Wernickin/ Hertzogen zu Weſtualen vnd Herrn zu Iburg/
vnd Wer
F278-009v,17 nickin ein Son Ditterichen/ Hertzogen zu Weſtualen vn̄ Engern/ Vnd Dieterich ein Son Sighardi/
Hertzogen zu Weſtualen/ Engern/ vnd Grafen zu Ringelheim/ Dieſer Sigihardus iſt der Stam der jtzigen vnſerer Chuͤr
F278-009v,18 fuͤrſten vn̄ Hertzogē zu Sachſen/ Landtgrafen in Duͤrin=
F278-009v,19 gen/ vnd Marggrafen zu Meiſſen. Vnd Keiſer Heinrich hat im Wendiſchen alten Koͤ=
F278-009v,20 nigreiche wider die Vngern/ Wende/ Scythen vnd Sar=

F278-009v,21 maten/ drey Marggraffthumb auffgerichtet/ das erſte zu Seleßwieck/ das ander zu Brandenburg/ das
dritte zu Meiſſen/ vnd an jdern ort einen Marggrafen geſatzt/ vnd ſie darmitte belehnet/ auch einem jdern Grafen einen
Biſchoff zugegeben/ Item im Lande zu Sachſen vnd in der Serben lande hat er etliche Stedte wider die Vngern befeſtiget/
vnd die Sachſen zum Kriege ge=
F278-009v,22 uͤbet/ auch das Herrgewette auffgeſatzt/ Allhie ſol man wiſſen/ das die Vngern zū erſtenmal im jare
Chriſti909. vnter dem Keiſer Ludowico7. welcher vor Conrado primo regieret/ in Duͤringen vnd Sachſen gezogen/ ha=
F278-009v,23 ben alles verheret/ daruon ſchreibet Hermannus Con=
F278-009v,24 tractus Hiſtoricus Comes Veringenſis. Im jare nach Chriſti geburt923. etliche wollen/ es ſey im919.
jare geſchehen/ haben die Vngern/ welche man Auares oder die Heunen nennet/ ein gros Volck von Scythen/ Sarmaten
vnd Wenden verſamlet/ ſind zum andern mal in Deudſche Lande gezogen/ gemor=
F278-009v,25 det/ geraubet/ gepluͤndert vnd gebrandt/ alles verheret vnd verwuͤſtet/ ſein ſo fern bis Sachſen/
Duͤringen vnd Weſtualen/ ins Stifft Bremen komen/ das ſie auch die Stadt Bremen erobert/ vnd den alten Flecken
Magdeburg zurſtoͤret haben. Da iſt der Keiſer Henrich der erſte/ der Vogeler genant/ den Vngern entgegengezogen/ vnd
mit jnen aus Werlaon/ welchs etwan in Wenden ein Hertzog=
F278-009v,26 thumb geweſt/ geſcharmutzelt/ kleine Schlachten mit jnen gehalten/ dieweil aber der Keiſer jnen zu
ſchwach/ hat er ſie muͤſſen auff Bremen zihen laſſen/ denn er new
F278-009v,27 lich Roͤmiſch Koͤnig worden/ das Reich ſobalde nicht moͤchte zur huͤlffe beſchreiben/ ward gedrungen/
mit den Vngern einen neunjerigen frideſtandt zu machen/ vnd jnen jerlichen einen tribut zugeben/ ſo hette er auch den
Vngern einen Edlen Herrn/ jren beſten Kriegsfuͤr=
F278-009v,28 ſten abgefangen/ der was jnen lieb/ welchen er den Vn=
F278-009v,29 gern loßgegeben/ dardurch ward der friedeſtandt ge=
F278-009v,30 williget/ vnd die Vngern zogen widerumb abe/ Alber=
F278-009v,31 tus Crantz li3. cap.7. et8. in Saxonia. Do nu im neunden jare inducie belli et pacis/ als im jare
Chriſti932. mit den Vngern ein ende hetten/ ſchrieb der Keiſer den Vngern jren tribut auff/ vnd da die Vngeriſchen
Legaten kamen/ vermeinten den tri=
F278-010r,01 but von dem Keiſer lenger zu erhalten/ oder dem Kei=
F278-010r,02 ſer einen Krieg anzukuͤndigen/ hat ſie der Keiſer vff den andern tag wider zur antwort vorbeſcheiden/
vnd den Vngeriſchen Legaten einen alten ſchebichten Hundt/ dem Schwantz vnd die Ohren abgeſchnitten/ zu tribut jrem
Kuͤnige zubrengen/ vorewerffene laſſen/ denn das wort Hundt/ iſt den Vngern gantz geheſſig vn̄ odioſum zu hoͤren/ Vnd
haben die Legaten alſo jren abſchiedt genomen. Vnd als die Legaten vom Keiſer ſolche ſchmelich antwort vnd verhoͤnunge
heimgebracht/ jrem Koͤnige der ſachen gantzen bericht gethan/ das hat den Koͤnig vnd die Vngern ſehr verdroſſen/ vnd
ſich entſchloſſen/ das ſie ſolche ſchmehunge vnd wegerunge des tributs/ wider den Keiſer vnd das Roͤmiſche Reich/ vnd
ſon=
F278-010r,03 derlich wider die Sachſen wolten rechnen/ Derwegen ſie aus Vngern/ Scythen/ Wenden/ Reuſſen/
Polen/ Tartarei/ Sarmaten vnd andern grauſamen Barba=
F278-010r,04 riſchen Voͤlckern/ ein gros Heer zu Roß vnd Fuß/ drei=
F278-010r,05 mal hunderttauſent ſtarck verſamlet/ ſind nach dem lande zu Sachſen angezogen/ haben alles
verheret/ ge=
F278-010r,06 pluͤndert/ geſchatzt vnd verbrandt/ die leute gefeng=
F278-010r,07 lichen in Vngern hinweg geſchickt/ niemande/ wider Prieſter noch Kirchen/ Weiber noch Iungfrawen
ver=
F278-010r,08 ſchonet/ vn̄ gar vnmenſchliche grauſamgkeit geuͤbet. Mitlerzeit aber als die Vngern/ welche dazumal
Heiden vnd vngleubig/ alſo grausſam vnd vbel in der Serben lande zwiſchen der Elben vnd Salah/ mit den leuten
gehandelt/ da hat Keiſer Henrich aus Italia/ Franckreich/ Germania/ Saxonia/ vnd im Roͤmiſchen Reiche/ Deudſcher
Nation auff ein eile/ ſo viel er ver=
F278-010r,09 moͤchte/ ein Kriegsvolck von neunvndſechtzigtauſent Mannen zu Roß vnd Fuß beſchrieben/ darunter
ſind nicht mehr/ denn6050. Reuter geweſt/ one die wagen pferde/ Vnd der Keiſer hat ſein Kriegsvolck zum teil zu
Magdeburg/ Marsburg vnd in ſeinem Feltlager zu Reuſchberg an der Salah/ ein meil wegs vber Mars=
F278-010r,10 burg gelegē/ zuſamēgebracht vn̄ geſamlet. Vnd Keiſer Heinrich iſt in ſeinem anzuge zum erſtē von
Magdeburg auff die Stadt Marsburg gezogen/ vn̄ ſich ein viertel wegs daruon in einen grundt/ zwiſchē beiden Schloͤſſern
Scopaw vnd Bundorff/ da jtzundt vier KarpenTeiche hingebawet ſind/ gelagert/ vnd ſonderlichen iſt des Keiſers Lager des
orts beim Teich=
F278-010r,11 ſtender/ da jtzundt des Biſchthumbs mitlerteich gele=
F278-010r,12 gen/ daſelbſt iſt dazumal ein huͤbſcher friſcher Quel=
F278-010r,13 born geweſt/ im Keſſel genant/ angeſchlagen/ Aber die Vngern hetten die Stadt Marsburg albereit
zuuorn eroͤbert/ gepluͤndert/ ausgebrandt/ vnd die Mauren zum teil zurſchleifft/ vnd viel gefangen Manne vnd Weiber mit
jnen hinweg gefuͤrt. Da nu die Vngeriſchē Kundtſchaffer die zukunfft des Keiſers vernomen/ ſind die Vngern mit jrem
gantzen Hauffen/ von Marsburg an ein Holtz/ der Scoltzig/ bey einem Dorffe Scolen gelegen/ genant/ verruckt/ leit ein

viertel wegs von dem Stedtlein Lutzen gegen morgen/ haben ſich alda zwiſchen dem Dorffe vnd Holtze/ mit einer hohen
Schantze vergraben vnd verſchantzet/ vnd jre Wagenburg darumb geſchlagen/ welchs Vngeri=
F278-010r,14 ſche Feltlager noch heutezutage vorhanden iſt. Aber der Roͤmiſche Keiſer Henricus der erſte/
mit dem zunamen der Vogeler/ iſt aus ſeinem Lager bey Scopaw/ durch Marsburg die Salah hinauff/ auff einē Berg/
welcher Reuſchberg genant/ gezogen/ vnd hat alda einen Grundt mit zweien Bergen eingenomen/ in welchem grunde das
Kriegsvolck die Salah zur tren=
F278-010r,15 cke gehabt. Auff den andern tag des angeſchlagenen Feldt=
F278-010r,16 lagers/ vffm Reuſchberg/ wird dem Keiſer Potſchafft bracht/ das jme ein gros hauffe Kriegsvolck/ zu
Roß vnd Fuß/ aus Italia/ Francia Orientali/ Gallia/ Ba=
F278-010r,17 uaria/ Sueuia/ Auſtria/ Voitlandia/ Duͤringia/ Heſſia/ von dem Reinſtrome/ vnd aus andern Landen/
bis an die Salah/ auff eine kleine meile wegs von des Keiſers Lager ankomen/ derſelbige hauffe hat ſich auff einen Berg/
darauff ein Kirche ſtehet Trebenitz genant/ bey die Salah vnd dem waͤſſerlein Rippach genant/ gela=
F278-010r,18 gert vnd verſchanzt/ welcher hauffe auff des Keiſers befehl gewartet. Dieſen hauffen volcks hat der
Keiſer nahe an ſein Lager auff den andern Berg zu Reuſchberg gegen mit=
F278-010r,19 tage/ erfordert/ welcher ſich auch alda vorſchantzt vnd vorgraben/ beyde Schantze vnd Wahle ſeind
noch heu=
F278-010r,20 te vorhanden. Auff den andern tag brengt der Keiſer alle hauf=
F278-010r,21 fen von Reutern vn̄ Fußvolcke ins feldt gegen die Vn=
F278-010r,22 gern/ welche eine kleine meil weges vom Keiſer/ beim Dorffe Scolen gelegen/ zuſamen/ machet ſeine
ſchlacht
F278-010r,23 ordnunge/ vnd ſchicket etlich hundert leichte Pferde mit dem armbroſtgeſchuͤtze voran/ die hetten
befehl mit den Vngern zu ſcharmuͤtzeln vnd zuuerſuchen/ ob ſie ſich aus jrem Lager thun wolten/ Es haben auch die
Keiſeriſchen den Vngern gantz nahe/ bis an jr Lager geritten/ ſie ausgefordert/ Vnd wiewol die Vngern auch jre ordnunge
gemacht/ ſo iſt doch des erſten tags mit den gewaltigen hauffen auff keinem teil angriff geſchehen/ denn was die leichten
Reuter ſcharmuͤtzelt/ Da nu der abent eingefallen/ ſind beide teil zuruͤcke in jre Lager gezogen/ doch ſo hat der Keiſer
den Vngern die gantze nacht mit ſcharmuͤtzeln keinen ruhe noch frie=
F278-010r,24 den gelaſſen. Auff den andern neheſtfolgenden morgentag gantzfruͤe/ bald nach mitternacht/ hat der
Keiſer ſtille=
F278-010r,25 ſchweigende ſeine Schlachtenordenunge gemacht/ vnd wiewol er ſeins leibs etwas ſchwach/ noch hat
er ge=
F278-010r,26 ritten vnd ſich vmb ſein Heer fuͤren laſſen/ alle ſachen/ wie man die Feinde ſolte angreiffen/ beſtalt.
Auch hat der Keiſer einen hauffen mit Reutern in einen grundt/ ſeithalben des Holtzes der Scoltzig ge=
F278-010r,27 nant/ zur huͤlffe vorſtackt/ mit befehl/ wenn der gantze gewaltige hauffe die Vngern angegriffen/ vnd
im wer=
F278-010r,28 cke der Schlacht weren/ ſolten die vorſtackten Reuter alsbalde ſeithalben in die Vngern ſetzen/ vnd
jre orde=
F278-010r,29 nunge zurtrennen/ das iſt auch alſo geſchehen. Da iſt im jare Chriſti933. in der Faſten/ des orts bey
dem Holtze der Scoltzig genant/ auff der ſeiten ge=
F278-010r,30 gen mitternacht im planen felde/ nicht fern von dem Vngeriſchen Lager/ die Schlacht geſchehen/
vnd die Keiſeriſchen haben ſehr geeilet/ menlichen geſtritten/ ire Loſunge iſt geweſt das wort( Kyrieeleiſon) vnd die
Vngern haben jren angriff mit groſſem garuſamen geſchreie gethan/ vnd geſchrien/ hui hui hui hui etc. das ſolle bey jnen
ein adhortatium ſein. Als nu die gewaltigen hauffen ein weile mitein=
F278-010r,31 ander geſtritten/ da hat der vorſtackte hauffe Reuter ſeithalben die Vngern mit freidigkeit angefallen/
der Vngern ordnunge zurtrennet/ ein gaſſe hindurch ge=
F278-010v,01 ſchlagen/ da haben ſie ſich extra ordinem/ an viel oͤrtern angegriffen/ bis das die Vngern zum erſten
die flucht gegeben/ derhalben der Keiſer darnach den hauffen der Feinde/ one groſſen ſchaden/ gantz erleget. Vnd die
Schlacht hat von morgen gantz fruͤ an gewehret/ bis zwo oder drey ſtunden nach der Sonnen Nidergang. Vnd nachdeme
das mehrteil der Vngern/ jre flucht durch die Awe vber die Elſter/ nach Bernburg/ geno=
F278-010v,02 men/ hat der Keiſer mit einem groſſen hauffen Reutern jnen laſſen nach jagen/ Vnd haben die
Chriſten von der Walſtadt der Schlacht an/ bis gegen Bernburg die Vngern in der flucht erleget/ erſchlagen vnd gepluͤn=
F278-010v,03 dert. Es ſchreiben etliche Hiſtorici/ das in der Heupt=
F278-010v,04 ſchlacht bey dem Scoltzig/ ſollen viertzigtauſent todt geblieben ſein/ vnd fuͤnfftzigtauſent gefangen/
Etliche annales aber wollen/ das in der Schlacht beim Scol=
F278-010v,05 tzig/ vnd in der flucht nach Bernburg/ an beiden enden/ bey hunderttauſent Vngern todt geblieben/
vnd fuͤnff=
F278-010v,06 tzigtauſent gefangen/ die andern ſollen daruonkomen ſein/ vnd dieſe letzte meinunge iſt veriſimilior
vnd gleub=
F278-010v,07 licher war. Vnd der Keiſer hat die gefangenen Vngern laſ=

F278-010v,08 ſen pluͤndern/ ſchweren/ vnd wider loßgegeben/ Vnd die todten vnter die Huͤgel/ welche bey dem
Scoltzig noch heute gelegen vnd vorhanden ſeindt/ vnd an an=
F278-010v,09 dere enden beim Holtze Scoltzig/ vnd hin vnd wider im felde auff ein meil weges vnd ferner begraben
laſſen/ Aber die erſchlagene Chriſten/ Herrn vn̄ Kriegsleute ge
F278-010v,10 gē Reuſchberg in ſein Feldtlager fuͤren/ alda begraben/ vnd ein Kirche/ welche noch daſelbſt ſtehet/
bawen laſſen/ Vnter welchen todten Eſicus Graff zu Ballen=
F278-010v,11 ſtedt vnd Aſcanie/ bey dem Keiſer geſtanden/ vnd in der Schlacht von den Vngern erleget worden/
daſelbſt auch begraben leit. Alhie findet man eigentlichen die Schlacht vnd handelunge an jr ſelbſt beſchrieben/
desgleichen ſie kein Hiſtoricus ſo klar vorzeichnet oder geſchrieben hat/ Vnd wer da alle Fuͤrſten/ Grafen vnd Herrn
namhaff=
F278-010v,12 tig gewiſſen wil/ der leſe Georgij Rixners Tornirbuch/ da findet man alle Fuͤrſten vnd Herrn mit
namen/ wel=
F278-010v,13 che in dieſer Schlacht geweſt/ vnd wie ſtarck ein jder dem Keiſer gedienet. Dieſe Schlacht/ wie ſie
an jr ſelbſt geſchehen/ hat Keiſer Heinrich auff ſeinem Keiſerlichē Hauſe zu Mars=
F278-010v,14 burg/ die alte Roͤmiſche Burg Druſi genant/ auff einem Saal kuͤnſtlichen laſſen abmalen/ welche
etliche jar darnach vielen Fuͤrſten vnd Herren/ dem Keiſer zu ehrē gezeiget worden/ vnd ſtehet das Haus noch heute des
orts. Der Roͤmiſche Keiſer Heinrich der erſte/ hat in ſei=
F278-010v,15 nem gantzen hauffen wider die Vngern nicht mehr/ denn neunvndſechtzigtauſent zu Roß vnd Fuſs
ge=
F278-010v,16 habt/ darunder der Keiſer/ vor ſich ſelbſt/ hat aus ſei=
F278-010v,17 nem Erblanden vnd leuten/ als Sachſen/ Duͤringen/ Meiſſen/ Heſſen/ Catten/ Serben/ Salingen/
Sicam=
F278-010v,18 bern/ Weſtualen/ Engern/ Hartzlendern/ vnd aus dem Lande/ da jtzundt das Hertzogthumb
Braunſchweig leit etc. nicht mehr denn achtzehentauſent Manne Fuſsvolck/ vnd zweytauſent Reuter gehabt/ iſt darzu
ſchwaches leibs geweſt. Vnd dieſem gantzen Here vnd Kriegsvolcke des Keiſers/ wider die Vngern/ ſind etliche Koͤnige/
Hertzo=
F278-010v,19 gen/ Fuͤrſten/ Grafen vnd Herrn/ auch der vngleubigen Heiden/ geweſt/ die haben alle dem
Roͤmiſchen Keiſer/ wider die Vngern gern vnd williglichen geholffen. Der oͤberſte Heuptman dieſes Kriegsvolckes des
Keiſers wider die Vngern iſt geweſt Herr Walterus/ Graff zu Hoye/ ſein bilde von Ertz gegoſſen/ ſtehet zu Mauerkirchen
in der Stadt in Beiern/ in vnſer lieben Frawen Kirchen/ da etwan ein groſſe Walfart geweſt. Darneben ſtehet auch des
Keiſers Henrici des er=
F278-010v,20 ſten Bilde/ von Ertz gegoſſen/ Es ſind zwey Bilde ſitzen auff Hengſten/ ſind bewapent wie gantze
Koͤriſſer/ mit jren Schilden vnd Fenlein. Auch hat der Keiſer ſonſt andere vornemlichſte Heuptleute/ vber vier Regiment
gehabt/ der erſte iſt geweſt Herr Cunradt/ Pfaltzgraff beim Rein/ der ander Herr Herman/ Hertzog zu Beiern/ der dritte
Herr Ber=
F278-010v,21 toldt/ Hertzog zu Beiern/ der vierde Herr Cunradt/ Her=
F278-010v,22 tzog zu Francken/ Auch haben die Biſchofe des Reichs ein jder ſeine ſonderliche Heuptleute gehabt
etc. Das ſechzehende Capitel. Von fuͤnff Schlachten zwiſchen Kei=
F278-010v,23 ſer Heinrichen dem vierden/ vnd dem Koͤnige Rudol=
F278-010v,24 pho vnd den Sachſen/ welche Rudolphus zu Marsburg begraben leit/ vnd die fuͤnffte Schlacht iſt
geſchehen an der Elſter. ES wolte zu gar weitleufftig vorfallen/ wenn ich dieſe fuͤnff Schlachten nach der lenge mit jren
vmbſtendigkeiten/ vnd auch die vrſachen ſolte beſchreiben/ ſie werden auch in keinem Hiſtorico bey
F278-010v,25 einander gefunden/ ſonder hin vnd wider ſtuͤckweis in den Annalibus der Stedte zu Sachſen/ vnd in
etlichen Hiſtoricis gemeldet/ doch ſo findet man ſie das mehr
F278-010v,26 teil in der Halberſtedtiſchen vnd Magdeburgiſchen der Biſchofe vnd Schoͤppen Chronica beſchrieben.
Drey vrſachen dieſer Kriege wil ich kurtzlichen erzelē/ die erſte koͤmet here aus einer zwitracht/ welche die Roͤmiſchen
Bepſte mit den Keiſern/ von wegen der Wahle/ beſtetigunge/ vnd inueſtitura eins Bapſts zu Roma hettē/ den der Keiſer
wolt haben/ man ſolte one ſeine bewilligunge vnd beiſein/ oder ſeiner Legaten den Bapſt nicht erwelen noch inueſtiren/
denn der Keiſer wolte den Bapſt zu befeſtigen haben/ darwider waren die Baͤpſte vnd Cardinales. Die andere vrſache was/
das der Keiſer nach alter gewonheit vnd gerechtikeit der Roͤmiſchen Keiſere/ wolte die Biſchthumb Deudſcher Nation zu
leihen vnd zu inueſtiren haben/ das wolten die Bepſte nicht leiden/ vnd macheten jre conſtitutiones darwider/ the=
F278-010v,27 ten die Biſchofe in Bann/ welche der Keiſer zu Biſcho
F278-010v,28 fe gewehlet vnd eingeſatzt hatte/ daruon wird hieni=
F278-010v,29 den li.2. cap.13. ferner geſagt. Die dritte vrſache was/ das Keiſer Heinrich der4. ein boͤſe ergerlich
leben fuͤrete/ regierete vbel/ vn̄ mach=
F278-010v,30 te im Roͤmiſchen Reiche/ vnd ſonderlichen in Sachſen/ viel vneinigkeit vnd auffrhures/ hielt die
Fuͤrſten des Reichs vbel/ ſo waren jm die Biſchofe gram. Derhalben die Biſchofe ſampt etliche Fuͤrſten/ neben den
Sachſen/ erweleten einen nawen Roͤmiſchen Koͤnig mit namen Rudolphum/ Hertzogen zu Schwa=

F278-010v,31 ben/ welcher des Keiſers Schweſter zur Ehe hatte/ wider Heinricum4. daraus iſt gar viel vbels vnd
blut=
F278-011r,01 uergieſſen geſchehen vnd ergangen. Die erſte Schlacht iſt mit Rudolpho den Biſcho=
F278-011r,02 fen vnd Sachſen geſchehen/ nach Chriſti geburt1078. in Duͤringen/ zwiſchen Negelſtedt vnd dem
Cloſter Hemburg/ an dem waſſer der Vnſtrout/ da ſind von bei=
F278-011r,03 den ſeiten viel vom Adel/ vnd gemeinem Kriegsvolcke/ vnd zwene Biſchofe/ als nemlich Sigfridus in
der or=
F278-011r,04 denunge/ der Ertzbiſchoff zu Magdeburg/ vnd der Biſchoff zu Wurmbs/ todt geblieben/ vn̄
Sigismundus Biſchoff zu Meintz/ Wernerus Biſchoff zu Marsburg/ Bernhardus ein Cardinal/ vnd Alemannus Biſchoff zu
Patauio/ die ſind gefangen vnd gantz vbel gehan=
F278-011r,05 delt vnd tractiret worden/ Vnd die Sachſen ſind in die flucht geſchlagen/ jr Lager gepluͤndert/ haben
groſſen ſchaden entpfangen/ Vnd Keiſer Heinrich der4. hat das felde behalten/ infra li.2. cap.13. Die andere Schlacht iſt
geſchehen im Lande zu Francken/ bey Mellerſtadt/ da iſt des Keiſers Heinrichē des4. Kriegsvolck erleget worden/ die
vberigen ſeind entflohen/ vnd hat der Keiſer des orts an Volcke vnd pluͤnderunge/ auch einen groſſen ſchaden genomen.
Die dritte Schlacht iſt ergangen in Duͤringen bey dem Dorffe Fladenheim an der Vnſtrout/ da iſt der Koͤnig Rudolphus
mit den Sachſen geſchlagen wor=
F278-011r,06 den/ haben zum andern mal groſſen ſchaden entpfan=
F278-011r,07 gen/ vnd fliehen muͤſſen. Die vierde Schlacht iſt ergangen in Duͤringen/ bey dem Schloß Gleichen/
auch an der Vnſtrout/ nicht fern von Strausfurt vnd Vhera/ in dieſer Schlacht ſeind todt geblieben/ Burghardus Biſchoff
zu Luſonie/ Se=
F278-011r,08 gebinus Ertzbiſchoff zu Coͤllen/ vnd der Biſchoff von Regensburg/ Vnd iſt auff beiden ſeiten gros
ſchade vn̄ blutuergieſſen geſchehen/ das auch der Keiſer muͤſſen fliehen. Die fuͤnffte vnd allerſchedelichſte Schlacht iſt
geſchehen an der Elſter/ bey dem See Groicia/ nicht fern von den Schloſſe Dreſig/ im jare Chriſti1080. des25. tages Iulij/
da haben beide teil groſſen ſchaden ent=
F278-011r,09 pfangen/ vnd ſind viel menſchen verwundet vnd todt geblieben/ Letzlichen iſt der Roͤmiſche Koͤnig
Rudol=
F278-011r,10 phus bey dem geſcheffte in der Schlacht/ in Leib toͤdt=
F278-011r,11 lichen verwundet/ darzu iſt jm die rechte Handt abge=
F278-011r,12 hawen/ Vnd als kein teil gewuſt/ wer die victoria er=
F278-011r,13 langet/ vnd das feldt behalten hette/ iſt der Keiſer in
F278-011r,14 geheim mit etlichen Reutern aus der Schlacht geflo=
F278-011r,15 hen/ denn er von Rudolphi ſchaden nichts gewuſt/ iſt ins Voitlandt komen/ meinete nicht anders/
er were nit gar erlegt/ Alſo komen jme etliche Reuter nach ge=
F278-011r,16 ritten/ zeigen an/ das er die Schlacht gewonnen/ das feldt behalten/ vnd das Rudolphus toͤdtlichen
ver=
F278-011r,17 wundet/ ſey mit den Biſchofen vnd etlichen Fuͤrſten vnd Grafen nach Marsburg geflohen/ Da iſt
Keiſer Heinrich wider zu ſeinem Volcke komen auff die Wal=
F278-011r,18 ſtadt/ haben der feinde Lager gepluͤndert/ groſſe beute bekommen. Auch iſt Biſchoff Wernerus zu
Marsburg/ wel=
F278-011r,19 cher das Cloſter S. Petri vor Marsburg geſtifftet/ bey Rudolpho in der Schlacht geweſt/ der hat
Rudol=
F278-011r,20 phum verwundet vnd kranck gegen Marsburg gefuͤrt/ da er dann auff der alten Marsburg Druſi
Germanici geſtorben/ vnd im Thumb begraben/ ſein Epitaphium iſt hieroben im10. Capitel geſchrieben/①. Rudolphus
Hertzog. Von der Schlacht zum Wolffunges holtze bey Mansfeldt/ zwiſchen Henrico dem5. Roͤmiſchen Keiſer vnd den
Sachſen/ welche im jare Chriſti1115. er=
F278-011r,21 gangen/ da Biſchoff Wernerus von Marsburg auch inne geweſt/ findeſtu hienieden cap.16 li.2.
Dieweil allhie vielfeltiglichē der Sachſen gedacht wird/ ſo wil ich etwas kurtz de Origine Saxonum et corum Patria et
regione ſchreiben. Das ſiebenzehende Capitel. Von vrſprung vnd herkomen der Sachſen. DIe Sachſen haben jren vrſprung
vnd herkomen mit den Teutonibus/ Vandalis/ Danis/ vnd Ty=
F278-011r,22 rogetis/ aus Scandia Inſula. Tyrogete aber ſind Duͤringen/ daruon ſchreibet Iohannes Reuch=
F278-011r,23 lin in epiſtola ad Fridericum/ vnd die Tyrogete ſind von den Tyrogetis geborn/ die Cymmerij vnd
Cymbri ſind nichts anders/ denn Duͤringen/ es iſt einerley Volck/ mit vier namen genant geweſt/ ſind alle aus Scandia
Inſula geborn/ Vnd Scandia iſt die allergroͤſte Inſula am mitternechtlichen Deudſchen Mere/ heiſt ſonſt auch Scandinia
vel Scandinauia/ begreifft in jr Sue=
F278-011r,24 ciam/ das iſt Schweden/ Norwegiam/ vnd Gotthiam/ dahere ſind die Sachſen auch geboren/ vnd
ausgezo=
F278-011r,25 gen/ haben ſich zwiſchen Dennemarck vnd dem Reine/ nicht fern von Scandia an dem groſſen
Deudſchen Mere/ in die weſſerigen ſumpffichen Lande/ einen lan=

F278-011r,26 gen ſtrich nider geſatzt/ Daruon ſchreibt Ptolemeus li.2. Paulus Oroſius li.7. cap.32. vnd Paulus
Diaco=
F278-011r,27 nus li. II. Vnd ſind die Sachſen rechte Teutones/ ex ter=
F278-011r,28 ra nati/ das iſt/ es ſind indigene/ ein eingeborn Volck im Lande Teutonie/ vnd nicht aus andern
fremden len=
F278-011r,29 dern ausgezogen/ noch von einem fremden geſchlechte der Voͤlcker herkommen/ Vnd ſind lenger
denn tauſent jar vor Chriſti geburt/ wie Saxo Sialandicus/ ein De=
F278-011r,30 niſcher Hiſtoricus ſchreibet/ in jrem lande geweſt. Al=
F278-011r,31 bertus Crantz li. I. ca. I et2. Dieſe Saxones haben etwan nach des Keiſers Au=
F278-011v,01 guſti zeiten/ die Voͤlcker Tyrogetas/ das ſind die Duͤrin=
F278-011v,02 gen/ aus Iucia Cimbrica Cerſoneſo vertrieben/ ſolle im jare Chriſti280. vnter dem Keiſer Probo
geſchehen ſein. Vnd wie gehoͤrt/ ſo ſind die Tyrogete/ welche von Tyria dem Sone Iaphets jren vrſprung entpfangen/ die
man auch ſonſt Tyrenſes/ Tuiogos/ Trifalos oder Cymbros nennet. Vnd als die Tyrogete von den Sachſen vertrie=
F278-011v,03 ben/ ſind ſie vber die Elbe vnd das Hartzgebirge in der alten Catten landt gezogen/ da dann noch
jtzundt die Duͤringen wohnen/ vnd die Sachſen haben alſo Cym=
F278-011v,04 bricam Cerſoneſum behalten. Denn die Sachſen waren ein gros ſtarck/ vnd kuͤne ſtreitbar Volck/
begerten allewege anderer Voͤlcker lande vnd wohnunge in jren gewalt zu brengen/ vnd jre Herrſchafften zuerweitern/
denn die Sachſen/ als ein frey Volck/ dieneten viel frembden Koͤnigen/ Herrn/ Landen vnd Stedten/ vmb beſoldunge vnd
ausbeute in Kriegen/ fuͤreten wider frembde Voͤlcker Krieg/ vnd brachten viel raubes heim/ denn die Sachſen haben ſich
allezeit von anfang jres geſchlechts/ tapffer vnd rede=
F278-011v,05 lich/ bey dem groſſen Alexandro in Aſia/ in Anglia/ wi=
F278-011v,06 der die Roͤmer/ Nortmannen/ Gotthen/ Wenden/ De=
F278-011v,07 nen/ Francken/ Duͤringen/ Schwaben/ Sclauen/ Obo=
F278-011v,08 triten/ Wilzer/ Luiticer/ Soraben/ Poloner/ Behemen/ Vngern/ vnd Italianer/ gehalten/ Dieſe
Voͤlcker haben zwar an den Sachſen wenig rhumes erlanget. Da aber die Sachſen Iuciam/ id eſt Cymbricam Cerſoneſum/
der Tyrogeten/ das iſt der Duͤringen Vater
F278-011v,09 landt/ etliche viel jar jnnegehabt/ trachteten die Dene=
F278-011v,10 mercker/ Iuciam an ſich zubrengen/ fingen wider die Sachſen darumb einen Krieg an/ da iſt
endtlichen die victoria auff einen kampff/ eins Sachſen vnd Denne=
F278-011v,11 merckers gewilkoͤret vnd geſtellet/ in welchem duello oder kampff/ die Sachſen verloren/ derhalben
ſie die Inſula Iutiam/ das iſt Cymbricam Cerſoneſum/ den Dennemerckern einreumen muͤſten/ vnd iſt bis auff heu=
F278-011v,12 tigen tag der Dennemercker geblieben/ jtzundt wird ſie Danomarchia oder Iuthlandt genant.
Methodius ſchreibet/ darmitte dann auch die Greci ſcriptores ſtimmen/ das die Sachſen von jrem Fuͤrſten Saxone oder
Petraculo Sachſen genant/ vnd ſind aus dem lande zu Sachſen/ dem groſſen Alexandro Koͤnigs zu Macedonia/ als freie
Kriegsleute vmb kriegs
F278-011v,13 beſoldunge zugezogen/ vnd jm helffen den Orient vber=
F278-011v,14 winden/ Vnd do Alexander ſtarb/ ſind ſie mit Saxone jrem Fuͤrſtē widerumb durch Bulgariam/
Sarmatiam/ Aſiaticam/ Walachiam magnam/ Volhiniam zu lande/ bis auff das Sarmartiſche Meer/ da jtzundt Liuonia
leit/ komen/ vnd fuͤrder bis in Preuſſen/ Rugiam/ Holt=
F278-011v,15 ſtein/ Stormern/ Heidelen/ Teutoniam/ vnd in Sachſen geſchiffet. Solch widerheimkomen/ meinen
Methodius vnd Burghardus de Mangelfeldt Gloſſator des Sechſi=
F278-011v,16 ſchen Landtrechts/ vnd Euſebius de rebus geſtis Ale=
F278-011v,17 xādri Magni/ im eilfften paragrapho vor dem ende des buchs/ vnd die Greci ſcriptores/ es ſolte ein
Emigration geweſt ſein/ denn die Sachſen ſind dazumal ex Aſia wi=
F278-011v,18 derumb heimgezogen/ vnd ſolchs iſt geſchehen vor Chriſti geburt vngeferlich326. jar. Das
achtzehende Capitel. Von dem Lande vnd Koͤnigreiche der Sachſen. DAs Landt zu Sachſen iſt etwan ein Koͤnigreich
geweſt/ das hat Carolus Magnus zu eim Her=
F278-011v,19 tzogthumb gemacht/ vnd fehet an am waſſer Eydora/ welchs Dennemarck von Sachſen vnd Teu=
F278-011v,20 toniam ſcheidet/ vnd gehet durch das Nortalbinger Landt/ darinne die Holſate/ Ditmarſchi/
Stormari vn̄ Heideleri wohnen/ dieſe Voͤlcker alle ſind Sachſen. Vnd fuͤrder gehet das Landt der Sachſen vber die Elben/
durch das Biſchthumb Bremen vnd Weſt=
F278-011v,21 ualen in Friſiam/ am groſſen Deudſchen Meere durch das ſumpffiche waſſeriche Landt/ ſchier bis an
den Reinſtrom/ da der Rein in die See fleuſt/ vnd bis vber die Weſer/ vnd was jenſeit der Weſer nach der Emſe vnd fuͤrder
gelegen/ heiſt Weſtſachſen/ oder Saxonia occidentalis. Darnach hinauff nach dem Heſſiſchen Gebirge/ an der Catten
Landt/ durch das Hartzgebirge vnd deſ=
F278-011v,22 ſelbigen Walde/ bis an das waſſer in Duͤringen/ die Vnſtrout genant/ vnd von der Vnſtrout gehet es
einen langē ſtrich durch die gebirge/ des Voitlans/ begreifft vber der Salah Sorabiam/ Pliſnam/ bis an das Behe=
F278-011v,23 miſche gebirge/ die nennet man Montes Hermunduro=

F278-011v,24 rum/ vnd fuͤrder bis an die Elbe/ darnach hinunder/ bis wider an die Nortalbinger. Das mittel dieſer
beſchreibunge/ als Braun=
F278-011v,25 ſchweig/ Northeim/ Hildesheim/ Gottingen/ Mans=
F278-011v,26 feldt/ Magdeburg/ Halle/ Marsburg vn̄ das Oſtlandt/ Libonotria oder Pleiſner landt genant/
Luͤneburg/ Halberſtadt/ Duͤringen/ diß gehoͤret alles in der Sach=
F278-011v,27 ſen landt/ Nu ſind noch etliche mehr Lande von den Wenden hierzu gebracht/ als die drey Marcken
zu Brandenburg/ Lauſnitz vnd Landtsberg/ Item Po=
F278-011v,28 mern/ Mechelburg etc. die haben die Sachſen auch zu jrem lande vnd rechte gebracht/ Vnd dieſer
tractus von der Weſer an nach morgen vnd mittage/ heiſt alles Oſtſachſen/ oder Saxonia orientalis/ Aber jenſeit der
Weſer hinunder nach Frislandt vnd dem Mere/ vnd gegen dem Rein/ heiſt es Saxonia occidentalis/ das iſt Weſtſachſen.
Die Werre entſpringet im Duͤringer Walde von kleinen Quellen/ fleuſt bey Isenach/ vnd wird darnach die Weſera/ id
eſt Viſurgus fluuius genant. Ein jtzlich teil des nidern vnd oͤbern Sechſiſchen Landes/ hat zur zeit Caroli Magni ſein
ſonderlich Wa=
F278-011v,29 pen gehabt/ nemlich/ vndern Sachſen als Weſtualē ć. das weiſſe ſpringende Roß im roten felde/ das
oͤbern=
F278-012r,01 ſachſen drey halbe rote gewinckelte Circkel/ im weiſſen felde/ jtzundt nennet man daſſelbige Wapen/
von der Grafeſchafft Breme/ im Oſtlāde der Marg zu Landts
F278-012r,02 berg. Weſtualia iſt das rechte alte Sachſenlandt/ vor der zeit Caroli Magni geweſt/ darauff iſt das
Koͤnig=
F278-012r,03 reich der Sachſen geſtanden/ vnd in der Heidenſchafft hat das Koͤnigreich einen ſchwartzen Hengſt/
im roten felde gefuͤrt/ jtzundt aber iſt das Herztogthumb zu Weſt=
F278-012r,04 ualen/ dem Stiffte Coͤlln zuſtendig/ welchs Keiſer Friderich der erſte dem Biſchthumb nach
entſetzunge Hertzig Heinrichen des Lawen/ zu Sachſen gegeben/ vnd die Weſtuali werden auch Sicambri genant/ inde
lex Sicambrica/ id eſt Weſtualia lex/ des heimlichen freien Gerichtes recht/ quam Carolus Magnus tulit et inſtituit. Vnd
Weſtualia hat gegen abent dieſe waſſer/ nemlich die Lippe vnd Emſe/ nach mitternacht Fris=
F278-012r,05 landt vnd Traiectum/ gegen mittage die Heſſen/ gegen auffgang die Weſer/ id eſt Viſurgum fluuium.
Vnd ſind die Weſtuali die rechten alten Sachſen/ welche etwan mit den Longobardis in Italiam zu Kriege gezogen/ vnd als
ſie wider heimkomen/ ſind ſie Saxones occidentales genant worden/ Aber jtzundt ſchemen ſie ſich des namens Sachſen/
propter ipſorum ſeruitutem. Vnd Weſtualia hat fuͤnff Biſchthumb/ welche Carolus Magnus aus dem Koͤnigreich Sachſen
geſtiff=
F278-012r,06 tet/ nemlich Oſenbruͤck/ das iſt das allererſte Biſch=
F278-012r,07 thumb in Weſtualen geweſt/ ſo Carolus Magnus von Witikindi Koͤnigs zu Sachſen Erblanden/ welche
er jm genomen/ geſtifftet hat/ Item Minden/ Muͤnſter/ Bremen/ vnd Padeborn. Aber das Koͤnigreich zu Sachſen iſt gar
fern vnd weit vor alters begriffen geweſt/ nemlich wie oben ge=
F278-012r,08 ſchriebē/ bis an die Elbe/ aber Brandenburg/ Pomern/ Mechelburg vnd Luſatia ausgeſchloſſen/ Dis
Koͤnig=
F278-012r,09 reich haben die Sachſen durch12. die Edelſten Herrn des landes zu Sachſen regieret/ welche man
Pares regni genant/ darunter einer jr oͤberſter Richter oder Fuͤrſt geweſt/ Aber wenn den Sachſen ein Krieg vor=
F278-012r,10 gefallen/ haben ſie einen Koͤnig aus jrem mittel erwe=
F278-012r,11 let/ der hat eins Koͤnigs recht gehabt/ vnd ſein recht vnd titel nicht lenger gewehret/ denn bis
derſelbige Krieg ein ende gehabt. Es hat auch Carolus Magnus darnach das gantze Koͤnigreich zu Sachſen zuriſſen/ wie
gehoͤrt/ daraus viel Biſchthumb/ als Halberſtadt/ Hildesheim/ Sal=
F278-012r,12 nigſtedt/ Verden/ Minden/ Hamburg/ Item Baſel/ Wormbs/ Aken/ Augſpurg vnd Regensburg/ Item
viel Kirchen/ nemlich Rinegen/ Marsburg die Kir=
F278-012r,13 che S. Iohannis Euangeliſte/ mit Canonicken. Item Czeits ein Kirche/ vnd Naumberg ein Kirche
etc. vnd viel andere mehr geſtifftet. Item er hat im lande zu Sachſen Grafeſchafften/ Herrſchaften/ vnd etliche Cloſter
geſtifftet/ Denn viel Sechſiſche Herrn worden erſchlagen/ das jre Herrſchafften dem Keiſer ledig wor
F278-012r,14 den/ es wolten auch jr viel den Chriſtenglauben nicht annemen/ denen nam Carolus alle jre lande/
Herrſchaff
F278-012r,15 ten vnd guͤter. Aber nachdem Carolus33. jar wider die Sachſen vnd jren Koͤnig Witikindum/
Hertzogen zu Weſtualen vnd Grafen zu Engern/ gekrieget/ die Sachſen vber=
F278-012r,16 wunden/ ſie zum Chriſtlichen glauben/ vnd dem Roͤmi=
F278-012r,17 ſchen Reiche zu vnterthenigkeit/ gebracht/ Vnd wie=
F278-012r,18 wol Carolus Magnus Witikindo dem Koͤnige alle ſeine Erblande genommen/ das er auch in
Dennemarg zu ſeinem Schweher dem Koͤnige Gottfrido muͤſſen flie=
F278-012r,19 hen. Denn Witikindus hette des Koͤnigs Gottfriedi zu Dennemarg Tochter Geua zur Ehe/ vnd
ſchreibt Sa=
F278-012r,20 bellicus Enneade8. li.9. das Gottfriedus des gantzen Sechſiſchen auffrhures vnd Krieges ein vrſach

geweſt ſey/ habe fleiſſig wider Carolum geholffen. Nachdem er aber den Chriſtlichen glauben wil=
F278-012r,21 liglichen angenomen/ ſich teuffen laſſen/ hat jnen der Keiſer zu gnaden angenomen/ vnd zum erſten
Hertzogen vber alle Sachſen lande/ vnd zu Weſtualen vnd En=
F278-012r,22 gern gemacht/ den hat man dazumal den Groshertzo=
F278-012r,23 gē zu Sachſē genant/ der Keiſer gab jm ſeine veterliche Erblande zu Weſtualen/ Engern vnd an der
Weſer zu Minden/ des mehr teil wider/ one was der Keiſer zum Stiffte Oſenbruͤck/ als Iburg etc. gegeben hatte. Zudeme
hat der Keiſer Witikindo auch etliche Landtſchafft an der Salah zu Wethin/ vnd von We=
F278-012r,24 thin an die Salah hinauff vmb Marsburg/ vnd das Landt in Wenden bey der Elben vmb Wittemberg/
da jtzundt die Chuͤr zu Sachſen iſt./ Derhalben er der en=
F278-012r,25 de das Schloß vnd den Flecken Wethin/ desgleichen Stadt vnd Schloß zu Wittemberg von ſeinem
namen gebawet/ vnd der Keiſer hat jme alda zu Wethin eine Grafeſchafft vor ſeinen jungern Son Witikindum ge=
F278-012r,26 ordenet/ vnd das Saltzwerg im Dorffe Dobrebora/ da jtzundt Halle ſtehet/ hat in die Grafeſchafft
Wethin gehoͤret. Auch hat Carolus Magnus dem Groshertzogen Witikindo des Koͤnigreichs Sachſen alt Wapen/ nem=
F278-012r,27 lich den ſchwartzen ſpringenden Hengſt/ im roten felde gegeben/ jm alſo den ſchwartzen Hengſt in
ein weis Roß verendert/ vnd im roten felde bleiben lasſſen/ das nu hinfuͤrder das erſte nawe Wapē des Hertzogthumbs zu
Sachſen/ ſolte das weiſſe Roß ſein/ Solchs haben alle Hertzoge zu Sachſen vnd jr Geſchlechte/ von Wi=
F278-012r,28 tikindo geborn/ gefuͤrt/ bis auff Keiſer Heinricum den andern/ vnd bis auff die alten Marggrafen zu
Sachſen/ des gebluͤts Witikindi/ vnd Eckebertum den letzten Marggrafen zu Sachſen etc. Das neunzehende Capitel. Von
dem Geſchlechte des Koͤnigs Witikindi/ des letzten Koͤnigs vnd erſten Hertzogen zu Sachſen/ welche perſonen den Stam
gefuͤret/ bis auff Hertzogen Auguſtum/ Chuͤrfuͤrſten zu Sachſen/ durch den Stam der al=
F278-012r,29 ten Grafen zu Wethin.1. Sighardus der Stam. SIghardus Koͤnig zu Sachſen/ Graff zu Engern vnd
Ringelheim/ iſt ein Stam der Chuͤrfuͤrſten vnd Hertzogen zu Sachſen/ Landtgrafen in Duͤ=
F278-012r,30 ringen/ Marggrafen zu Meiſſen etc.2. Theodoricus. Ein Son Sighardi/ Koͤnig zu Sachſen/ Graff
zu Engern vnd Ringelheim/ das ander Gliedt.3. Werneckin. Graff zu Engern vnd Herr zu Iburg/ ein Son Theodorici/
das drit Gliedt.4. Witikindus. Koͤnig zu Sachſen/ Hertzog zu Weſtualen vnd Engern/ Graff zu Ringelheim/ ein Son
Werneckin/ dieſer Witikindus hat zwene Soͤne gehabt/ einen Wig=
F278-012r,31 bertum Hertzogē zu Sachſen/ Weſtualen vnd Engern/ vn̄ Witikindum den jungern/ den erſten
Grafen zu We=
F278-012v,01 thin/ daruon ſol hiernach geſchrieben werden/ das vier=
F278-012v,02 de Gliedt. Wigbertus. Ein elder Son Witikindi/ Hertzog zu Sachſen/ Weſtualen vnd Engern/ hat
zwene Soͤne gezeuget/ ei=
F278-012v,03 nen Brunonem Hertzogen zu Sachſen etc. den andern Walbertum Grafen zu Ringelheim. Bruno.
Ein Son Wigberti/ Hertzog zu Sachſen/ Weſt=
F278-012v,04 ualen vnd Engern/ dieſer hat die Stadt Braunſchweig gebawet. Ludolphus. Ein Son Brunonis/
Hertzog zu Sachſen/ Weſt=
F278-012v,05 ualen vnd Engern. Otto. Hertzog zu Sachſen/ Weſtualen vnd Engern/ ein Son Ludolphi. Heinricus
Auceps. Roͤmiſch Keiſer/ der erſt Hertzog zu Sachſen/ Weſtualen/ Engern/ Duͤringen vnd Heſſen/ ein Son Ot=
F278-012v,06 tonis/ vom geſchlechte Witikindi/ vnd der Grafen zu Ringelheim geborn/ vt infra ca.19. Otto.
Roͤmiſch Keiſer/ der erſt/ ein Son Henrici des er=
F278-012v,07 ſten/ Hertzog zu Sachſen/ Weſtualen/ Engern/ Duͤringē vnd Heſſen. Otto. Roͤmiſch Keiſer/ der2.
ein Son Ottonis des erſtē/ Hertzog zu Sachſen/ Weſtualen vnd Engern. Darnach als Otto ein Landtgraff zu Heſſen/
Ertz=
F278-012v,08 biſchoff worden/ da hat der Rath vnd die Stadt Mag=
F278-012v,09 deburg im jare Chriſti1331. vom Babſt Johanne23. die Abſolution des Bannes erlanget/ darinne
jnen zur buſs auffgelegt/ das ſie ſolten eine Capella mit ſechs Alta=
F278-012v,10 ren/ vnd ſechs ewige Meſſen ſtifften/ das geſchach alſo. Vmb dieſe zeit/ als nach Chriſti geburt1335.
ſind aus dem mitternechtlichen groſſen Deudſchen Oceano oder Meere/ an die Stadt Luͤbeck viel groſſe Cete/ das ſind
Walfiſche/ komen/ welchs vormals nicht erfarn/ vnd man hats vor ein gros prodigium gehalten/ von welchen Walfiſchen
ſind etliche gefangen worden/ darunter einer20. vnd ein ander24. ſchuch lang ge=
F278-012v,11 weſt. Das XXXVII. Capitel. Sigismundus der dreiſſigſte. SIgismundus/ Landtgraff in Duͤringen/
vnd Marggraff zu Meiſſen/ Biſchoff zu Wirtsburg/ vnd Adminiſtrator des Stiffts Marsburg/ ein Son Herrn Friderici des
ernſten/ dieſer iſt von einem Fuͤrſtenhofe zum andern gezogen/ hat vor ſeine Biſch=
F278-012v,12 thumber wenig ſorge getragen/ daruon melden die An=
F278-012v,13 nales der Thumbherrn zu Meiſſen/ Vnd da er einmal gegen Meiſſen komen/ iſt er alda blieben/ hat
etliche jar gelebet/ vnd im14. ſeins Biſchthumbs/ als im jare Chriſti1457. geſtorben/ leit zu Meiſſen begraben. Das
XXXVIII. Capitel. Heinricus der einvnddreiſſgſte. HEinricus der31. Biſchoff zu Marsburg/ ein Graff zu Stolberg/
Thumbprobſt zu Magde=
F278-012v,14 burg/ vnd Canonicus zu Marsburg/ iſt im jare Chriſti1328. zum Ertzbiſchoffen von Marsburg gegen

Magdeburg poſtuliret worden/ aber er hat das Ertz=
F278-012v,15 biſchthumb nicht angenommen/ ſondern Otthem dem Landtgrafen zu Heſſen bleiben laſſen/ denn
ſein Vater hette jme das Biſchthumb zu Marsburg/ zu Roma bey dem Babſt Ioanne23. im jare Chriſti1327. erlanget/
Dieſer Heinricus Graff zu Stalberg/ iſt der erſte vnter den Biſchoffen zu Marsburg/ ſo vor jme geweſt/ wel=
F278-012v,16 cher die Collation/ prouiſuon vnd das Palliū zu Roma per reſeruationem pontificis erlanget/ vnd
entpfangen/ da doch vorhin entweder die Roͤmiſchen Keiſere/ das Biſchthumb Marsburg gelihen/ oder die Canonici eli=
F278-012v,17 giret oder poſtuliret/ denn die Biſchoffe zu Marsburg haben vor alters zu Rom das Pallium noch der
con=
F278-012v,18 firmation nicht redimiren oder holen duͤrffen/ dann ſolche nawe reſeruationes papales waren newlich
zu=
F278-012v,19 uorn in Germanis/ wider den Imperatorem Ludowi=
F278-012v,20 cum in ordine31. promulgiret/ wiewol ſie Calixtus2. Papa Burgundus Anno1120. zum erſten mal
ausge=
F278-012v,21 ſchrieben hatte/ es ward aber dazumal daruͤber nicht gehalten/ nemlich/ das man die Collation des
Biſch=
F278-012v,22 thumbs vnd confirmation des Biſchoffs zu Marsburg/ vnd anderer Biſchoffe Deudſcher Nation/ ſuchē
muſte. Vnd Heinricus von Stalberg hat das ſchloß Libenaw/ mit ſeiner zubehoͤrunge/ von Hermanno vnd Hoymone
Gebruͤdern/ die Werder genant/ gekaufft/ vnd1750. ſchog Zalgroſſchen vnd200. Marg ſilbers daruor bezalt. Auch hat er
ſonſt zum Biſchthumb viel guͤter ge=
F278-012v,23 kaufft/ die vorſatzten Schloß vnd Furberge wider ge=
F278-012v,24 loͤſet/ viel andere ſchulde mit gelde bezalt. Das Schloß Scepa hat er von dem Ertzſtiffte zu
Magdeburg/ vor1300. Marg ſilbers/ dahin es vorſatzt/ wider geloͤſet/ welchs darnach Thilo von Trote Bi=
F278-012v,25 ſchoff zu Marsburg/ ſeinem Bruder Claus von Tro=
F278-012v,26 te/ mit dem Flosholtzzolle gegeben vnd darmitte be=
F278-012v,27 lehnet hat. Im jare Chriſti1356. hat Keiſer Carolus4. in=
F278-012v,28 dictione4 quarto jdus/ des9. tags Ianuarij im10. jar des Behemiſchen Reichs/ des Keiſerthumbs im
erſten/ auffm Reichſtage zu Nuͤrnberg den Behemiſchen Koͤnig zu einem Chuͤrfuͤrſten des Roͤmiſchen Reichs er=
F278-012v,29 haben/ da vorhin nicht mehr/ denn ſechs Chuͤrfuͤrſten geweſt/ hat auch dazumal die guͤlden Bulla
geordenet. Item im jare nach Chriſti geburt1354. iſt die Vn=
F278-012v,30 niuerſitet zu Praga von Carolo4. geſtifftet/ welche darnach Anno Chriſti1409. gegen Leipzig komen.
Item Anno Chriſti1349. hat Carolus quartus die Wendiſchen Herrn zu Mechelburg/ auff Mechel=
F278-012v,31 burg anfenglichen behertzoget/ vnd zu Fuͤrſten des Roͤ miſchen Reichs gemacht/ des geſchlechts ſind
jtzundt die Hertzogen zu Mechelburg die komen here von den alten Koͤnigen zu Wenden/ ſitzen in dem lande der al=
F278-013r,01 ten Voͤlcker der Teutonum/ vn̄ iſt jr landt/ vn̄ auch vmb die Stedte Roſtock/ Sundt/ vnd Wiſmar die
rechte Teutonia genant. Biſchoff Heinricus iſt im jare nach Chriſti ge=
F278-013r,02 burt1366. quarto Calendas Februarij geſtorben/ re=
F278-013r,03 gieret18. jar/ leit vorm Altar S. Chiliani/ welchen er geſtifftet vnd begabet/ begraben. Das XXXIX.
Capitel. Fridericus von Hoymo XXXII. DEr geburt ein Edelman/ des geſchlechts von Hoymo aus Sachſē/ Dechant zu
Naum
F278-013r,04 burg/ iſt mit Grafen Albrechten zu Mans=
F278-013r,05 feldt zugleich poſtuliret/ nachdem aber Al=
F278-013r,06 bertus die folgende nacht/ nach der election/ geſtorben/ hat Fridericus ſein ius poſtulationis behal=
F278-013r,07 ten/ regieret26. jar/ iſt geſtorben Anno Chriſti1382. quin
F278-013r,08 to jdus Nouembris/ leit im Thumb zu Marsburg vor dem Altar S. Barbare/ den er geſtifftet/
begraben/ vnd iſt der ander Biſchoff geweſt/ welcher ſein Pallium vnd confirmation zu Roma geholet./ Vnd ſo fuͤrder alle
Bi=
F278-013r,09 ſchoffe bis auff dieſen tag/ da ſie vorhin jre collation bey dem Roͤ. Keiſer/ vnd die confirmation vnd
ordina=
F278-013r,10 tion von den Ertzbiſchoffen zu Magdeburg entpfangē. Im jare nach Chriſti geburt1376. iſt zu
Luͤbeck ein Schuͤler in einer Kirchen in einem loche/ dahin er ſich verſchloſſen vnd ſchlaffen geleget/ ſieben jar gelegen/
vnd one ſpeiſe vnd tranck geſchlaffen/ vnd als er auff=
F278-013r,11 erwachet/ da iſt er von den leuten noch erkant worden/ Daruon ſchreibet Albertus Crantz li.8.
cap.39. in ſua Vandalia. Im jare Chriſti1380. iſt das Buͤchſenſchieſſen in Deudſchen landen durch einen Moͤnnich/ wie
man ſa=
F278-013r,12 get/ erfunden worden. Im jare Chriſti1392. ſollen die hohe Schule zu Erf=
F278-013r,13 furt angefangen ſein. Im jare Chriſti1409. oder in1406. ſolle die hohe Schule von Praga gegen
Leipzig transferiret ſein/ ſo iſt die hohe Schule zu Praga von Carolo4. im jare nach Chriſti geburt1354. geſtifftet/ vt ſupra.
Das XL. Capitel. Burghardus der dreyvnddreiſſigſte. EIn Graff von Querffurt/ vnd Thumbherr zu Marsburg/ iſt von dem

Capittel erwelet/ nicht confirmiret/ hat anderthalb jar gelebet/ im jare Chriſti1384. am achten tage Iunij geſtorben/ leit
in der Biſchoffe Capella begraben/ im Thumb vor dem Altar omnium ſanctorum/ Die verhinderunge der confirma=
F278-013r,14 tion iſt geweſt/ das der Babſt Vrbanus ſextus das Biſchthumb Marsburg einem vngelarten Baner=
F278-013r,15 herrn/ als Andree von Duba aus Behemen/ gelihen hatte. Das XLI. Capitel. Heinricus der
viervnddreiſſigſte. DEr geburt ein Graff von Stalburg/ erwelet im jare Chriſti1384. des5. tages Auguſti nach abſterben
Burghardi/ iſt geweſt ein Thumb=
F278-013r,16 probſt zu Marsburg/ hat one confirmation acht jar re=
F278-013r,17 gieret/ denn es ward jme die befeſtigunge zu Roma zu entpfahen/ durch den Keiſer Wencesſlaum/
verboten/ Aber letzlichen hat jnen der Babſt Bonifacius der9. confirmiret im jare Chriſti1392. Denn es war zurſelbigen
zeit/ wie oben gemeldet/ ein Behemiſcher vngelarter Banerherre/ Andreas von Duba genant/ ein Hofeman des Roͤmiſchen
Koͤnigs Wencesſlai/ dieſer Andreas von Duba hatte das Schloß Ilenburg/ von wegē des Behemiſchē Koͤnigs/ jnne/ fiel
offtmals ins Stifft Marsburg mit etlichen Reutern/ vnd that den leuten/ mit raub/ ſchaden/ denn der Biſchoff wolte jme
das Biſchthumb Marsburg nicht laſſen/ welchs jm der Babſt Vrbanus sextus ge=
F278-013r,18 lihen hatte. Derhalben ſo iſt Biſchoff Heinricus/ Graff von Stalburg/ im jare Chriſti1386. in der
nacht decollatio=
F278-013r,19 nis S. Iohannis Baptiſtia e/ zu Ilenburg mit etlichen ſeinen Reutern vnd fuſsgengern eingefallen/ vnd
hat die Stadt gepluͤndert/ angezuͤndet vnd verbrandt/ Die=
F278-013r,20 ſe Stadt vnd das Schloß Ilenburg ſolle etwan ein Grafe mit namen Iluo/ wie Iohannes Garezo Bono=
F278-013r,21 nienſis ſchreibet/ gebawet haben/ aber Hermannus Becmannus wil/ das ſie Iulij Ceſaris Kriegsvolck/
an=
F278-013r,22 dere woͤllen/ das Claudius Druſus Nero Germanicus habe die Burg Ilenburg erbawet/ die letzte
meinunge iſt gleublicher/ wie oben li.1. ca.4. von der Stadt Mars
F278-013r,23 burg geſchrieben iſt/ dann Keiſer Iulius auch ſein Roͤmiſch Kriegsvolck/ ſind alhier zwiſchen die
Salah vnd Elben/ ſo fern nicht komen/ Vnd es kan wol ge=
F278-013r,24 ſein/ das bey Druſi zeiten ein Roͤmiſcher Heuptman Iluo genant/ die Burg Iluoburg/ das iſt Ilenburg
an=
F278-013r,25 fenglichen erbawet/ vnd von ſeinem namen nennen laſſen. Vnd Biſchoff Heinricus iſt im jare nach
Chriſti geburt1393. am tage Ambroſij geſtorbē/ leit im Thumb zu Marsburg vor dem Altar Sancti Chiliani begra=
F278-013r,26 ben. Das XLII. Capitel. Von dem andern Brande der Stadt Marsburg/ HoickenBrandt genant. IM
jare Chriſti1387. vnter dieſem Biſchoffe Herrn Heinrico/ iſt auff den Dinſtag des abents S. Iohannis Baptiſte/ eben als
man den Iar=
F278-013r,27 marckt halten ſollen/ ein gros Fewer in der Stadt Marsburg angegangen/ in eines Buͤrgers hauſe mit
dem zunamen Hoicke genant/ ein Kleinſchmidt/ der hat die Stadt mit einem Handtrohr/ welchs er in ſeinem hauſe/ in
der Gothartsgaſſen/ abgeſchloſſen/ abege=
F278-013r,28 brandt/ denn die Buͤchſen waren dazumal nicht jder=
F278-013r,29 man bekandt/ vnd ſieben jar zuuorn auffkomen/ dazu=
F278-013r,30 mal ſeind die gantze Stadt/ der Thumbherrn vnd Vi=
F278-013r,31 carien heuſere/ bis auff die Thumbkirche abgebrandt/ Vnd nachdeme zurſelbigen zeit der Kauffman-
shandel zu Marsburg geweſt/ iſt den Kauffleuten jre wahre zum teil verbrandt/ derhalben die Kauffleute ſich dar=
F278-013v,01 nach mit dem handel gegen Grymme begeben/ von Grymme gegen Tauche/ vnd von Tauche gegen
Leip=
F278-013v,02 zig/ Alſo iſt der Kauffhandel von Marsburg hinweg gegen Leipzig komen. Das XLIII. Capitel.
Heinricus der fuͤnffvnddreiſſigſte. MIt dem zunamen Schutzmeiſter von Orlamun=
F278-013v,03 de/ nach abſterben Herrn Heinrichen von Stal=
F278-013v,04 burg im jare Chriſti1393. von den Thumbherrn erwelet/ iſt ein Thumbprobſt zu Marsburg geweſt/
confirmiret von Bonifacio9. hat7. jar regieret/ Dieſer Biſchoff iſt des regiments vberdruͤſſig worden/ hat jm einen
Coadiutorem/ nemlich Grafen Ottonem von Hoinſtein erwelet/ aber die Thumbherrn haben Otto=
F278-013v,05 nem nicht gern gehabt/ hetten viel lieber Heinricum Grafen von Stalburg angenomen/ Vnd Biſchoff
Hein=
F278-013v,06 ricus Schutzmeiſter iſt gegen Leipzig gezogen/ hat jm eine prouiſion gemacht/ iſt im Cloſter S.
Thoma e zu Leipzig ſein lebenlang geblieben/ vnd alda geſtorben/ leit in der Kirchen S. Thoma e begraben. Das XLIIII.
Capitel. Otto der ſechsvnddreiſſigſte. OTto Graff zu Hoinſtein/ im jare Chriſti1402. poſtuliret/ vnd iſt darnach1403. auff
den tag trium regum conſecriret worden/ hat vier jar re=
F278-013v,07 gieret/ geſtorben im jare Chriſti1407. leit im Thumb zu Marsburg begraben. Dieſer Biſchoff iſt der
Kirchen wenig nuͤtze geweſt/ hat viel ſchuldt gemacht/ denn er was ein verthulicher Herre. Das XLV. Capitel. Von dem
dritten Brande der Stadt Marsburg. DReitzehen jar nach HoickenBrande/ als im jare Chriſti1400. vnter dem Biſchoffe
Herrn Hein=
F278-013v,08 rico Schutzmeiſter/ vnd dieſem Herrn Coadiu=

F278-013v,09 tore/ iſt das dritte Fewer/ welchs beſchrieben/ zu Mars
F278-013v,10 burg angegangen/ vnd iſt FaulhanſenBrandt genant/ welcher ein Haußman auff dem Thorm am
Sixtustho=
F278-013v,11 re geweſt/ der hat einem Buͤrger mit namen Tantze=
F278-013v,12 wol/ von wegen zweier alten Pfennige/ ſein Hauß an=
F278-013v,13 geſtackt/ da dann auch die Stadt Marsburg gar/ bis auff die Gothartsgaſſe/ verbrandt/ vnd dieſer
Faul=
F278-013v,14 hans hat nach der that vier jar dem Rathe gedienet/ darnach iſt die vbelthat bey jme vnd ſeinem
weibe er=
F278-013v,15 kundet worden/ ſind beide man vnd weib vorm Sixtus=
F278-013v,16 thore auffm Iuͤdenkirchoff zu puluer verbrandt. Das XLVI. Capitel. Waltherus der ſiebenvnd-
dreiſſigſte. DIeſer iſt ein Edelman des geſchlechtes der Koͤ=
F278-013v,17 keritz geweſt/ ein Thumbherr zu Marsburg/ er=
F278-013v,18 welet Anno Chriſti1407. hat ſich zu Roma be=
F278-013v,19 ſtetigen laſſen/ vier jar regieret/ nach ſeinem tode bey zweytauſent Vngeriſche guͤldē barſchafft der
Kirchen gelaſſen/ alle des Stiffts vorpfente guͤtter wider ge=
F278-013v,20 loͤſet/ iſt geſtorben im jare Chriſti1411. am tage inuen=
F278-013v,21 tionis S. Stephan martyris/ im andern jare Sigiſmun
F278-013v,22 di Imperatoris Romani. Das XLVII. Capitel. Nicolaus der achtvnddreiſſigſte. NIcolaus von Luͤbeck/
zu Erffurt im Stiffte vn=
F278-013v,23 ſer lieben Frawen Kirchen Dechant/ iſt geweſt ein Cantzler Herrn Friderichen des erſten Her=
F278-013v,24 tzogen zu Sachſen vnd Chuͤrfuͤrſten/ Landtgrafen in Duͤringen/ vnd Marggrafen zu Meiſſen/ welcher
Fuͤrſt mit dem Hertzogthumb vnd Chuͤrfuͤrſtlichem Ampte/ im jare Chriſti1426. von Keiſer Sigiſmundo belehnet/ vnd
das iſt geſchehen nach abſterben Herrn Alberti/ Chuͤrfuͤrſten vnd Hertzogen zu Sachſen/ Weſtualen vnd Engern/ welcher
zu Wittemberg Hoff gehalten/ vnd im jare Chriſti1423. vorſchieden/ leit zu Wittemberg im BarfuͤſſerCloſter begraben/
Daruon hab ich weit=
F278-013v,25 leufftig in der Fuͤrſten zu Anhaldt etc. Genealogia/ welche in fuͤnff buͤcher vorfaſt/ geſchrieben.
Dieſer Biſchoff iſt ein Curtiſan geweſt/ hat zu Roma in Rota oder Auditorio Apoſtoloco/ ein ehrlich officium gehabt/ iſt
auch auffm Concilio zu Coſtenitz/ als Iohan Huſs vnd Hieronymus von Praga condem=
F278-013v,26 niret/ geweſt/ erwelet im jare Chriſti1411. vom Babſte Iohanne dem24. confirmiret/ vorſtorben im
jare Chri=
F278-013v,27 ſti1431 am Palmtage auff das Feſt Anunciationis Maria e/ leit im Thumb begraben. Vnd dieſer Herre
iſt ein kluger/ weiſer/ ſcharffſin=
F278-013v,28 niger vnd witziger Herr/ ein gutter Hauſswirt/ vnd karg geweſt/ hat das Stifft ſehr gebeſſert/ die
beide Schloß Scopaw vnd Libenaw erblichen zum Stiffte gekaufft. Friderich Landtgraff in Duͤringen/ vnd Marg=
F278-013v,29 graff zu Meiſſen/ darnach Hertzog vnd Chuͤrfuͤrſt/ der erſte in der ordenunge/ zu Sachſen/ vnd
etliche Sechſi=
F278-013v,30 ſche Biſchoffe/ als Magdeburg/ Naumburg etc. haben jnen als einen Legatum auff das Concilium
gegen Co=
F278-013v,31 ſtenitz geſchickt/ da er drey jar auſſen geweſt/ das Con=
F278-014r,01 cilium iſt angefangen Anno Chriſti1414. am erſten tage Nouembris/ hat vier jar gewehret/ Aber
darnach im jare Chriſti1415. vnter dem Keiſer Sigiſmundo ſind Iohannes Huſs vn̄ Hieronymus von Praga verbrandt
worden/ vnd Biſchoff Nicolaus iſt Anno Domini1431. am tage Annunciationis Maria e/ auff einen Sontag von Coſtenitz
wider heimkomen/ Daraus erſcheinet/ das von anfang des Concilij/ darnach vber12. jar Her=
F278-014r,02 tzog Friderich zu Sachſen allererſt mit dem Hertzog=
F278-014r,03 thumb vnd Chuͤrfuͤrſtlichen Ampte zu Sachſen beleh=
F278-014r,04 net worden. Im jare Chriſti1416. hat Keiſer Sigiſmundus die Marg zu Brandenburg/ welche
Marggraff Fride=
F278-014r,05 rich zu Meiſſen/ obgenant/ jnnegehabt/ Herrn Fride=
F278-014r,06 rico Burggrafen zu Nuͤrnberg mit dem Chuͤrfuͤrſtlichen Ampte auffm Concilio zu Coſtenitz gelihen.
Im jare Chriſti1426. hat Doctor Tammo/ das iſt Damianus von Boxdorff/ ein Thumbherre zu Mars=
F278-014r,07 burg/ das Remiſſorium oder den indicem/ vnd die Con=
F278-014r,08 cordantias vber das Sechſiſche Recht/ in einem jare zu Marsburg gemacht/ Vnd dieſer Tammo hat
ſieben Bruͤder gehabt/ nemlich/ Theodericum Biſchoffen zur Naumburg/ geſtorben im jare Chriſti1465. am Son=
F278-014r,09 tage Oculi/ leit alda im Thumb begraben/ Item Hein=
F278-014r,10 ricum/ Iohan/ das iſt Iuſtus/ Gebehardum/ Iohan=
F278-014r,11 nem/ Petrum vnd Michaelem/ jr Wapen iſt ein ſchwar=
F278-014r,12 tzer Ochſenkopff im guͤlden felde. Dieſer Biſchoff Nicolaus/ hat der Stadt vnd dem Rathe zu

Marsburg/ nach Faulhanſens Brande er=
F278-014r,13 gangen/ etliche jre alte jura/ priuilegia/ gewonheiten vnd Stadtgerechtigkeiten/ im jare Chriſti1430.
Dorn=
F278-014r,14 ſtags nach Exaudi widerumb befeſtiget. Das XLVIII. Capitel. Von der Schlacht vor der Stadt Auſſig
in Behemē geſchehē/ ein wahrhaff=
F278-014r,15 tige Hiſtoria. IM jare Chriſti1421. hat Marggraff Friderich zu Meiſſen/ welcher darnach Anno
Domini1426. Hertzog vnd Chuͤrfuͤrſt zu Sachſen worden/ wi=
F278-014r,16 der die Behemen zu Kriegen angefangen/ vnd bey Auſ=
F278-014r,17 ſig an der Elben im lande zu Behemen/ eine groſſe Schlacht thun laſſen/ die iſt geſchehen17.
Calendas Iulij/ eben am tage Viti auff einen Sontag/ Dieſe Schlacht haben Herr Friderichen des Margrafen zu Meiſſen
Heuptleute verlorn/ in abweſen des Marg=
F278-014r,18 grafen Friderichen/ gleich als er beim Keiſer Sigiſ=
F278-014r,19 mundo geweſt/ denn als die Behemen wuſten/ das der Marggraff nicht im lande/ haben ſich die
Behemen geruͤſtet/ willens ins landt zu Meiſſen zu zihen/ da ſchickete die Fuͤrſtin Fraw Catharina/ geborne Her=
F278-014r,20 tzogin zu Braunſchweig/ ein Gemahel Marggrafen Friderichen zu Meiſſen/ jre Heuptleute mit einem
groſ=
F278-014r,21 ſen Volcke/ aus Meiſſen/ Duͤringen vnd Sachſen/ wi=
F278-014r,22 der die Behemen/ da ward die Schlacht von Auſſig auff einer Wieſen gehalten/ vnd durch vorre=
F278-014r,23 therey etlicher Heuptleute verlorn/ die Behemen behielten die victoria/ vnd blieben zwoͤlfftauſent
menſchen todt von beiden ſei=
F278-014r,24 ten. Das XLIX. Capitel. Von des Fuͤrſten zu Anhalt/ vnd des Grafen zu Reinſtein Faida. FAida iſt
ein Longobardiſch wort/ vnd heiſt nichts anders/ denn diffidatio entſagunge/ oder feindtſchafft/ daruon findet man in
legibus Lon
F278-014r,25 gobardorum. Zur zeit des Keiſers Sigiſmundi/ als Biſchoff Ni=
F278-014r,26 colaus zu Coſtenitz auffm Concilio geweſt/ haben Fuͤrſt Bernhardus zu Anhalt/ Grafe zu Aſcanie vnd
Herr zu Bernburg/ der letzte/ welcher iſt geweſt ein Prone=
F278-014r,27 pos Herrn Bernhardi des juͤngern/ Chuͤrfuͤrſten vnd Hertzogen zu Sachſen/ Weſtualen vnd Engern
vnd mit jme Graff Bernhardt von Reinſtein/ dem Stiffte Marsburg abgeſaget/ vnd dem Volcke im Stiffte groſ=
F278-014r,28 ſen ſchaden gethan. Aber jm jare Chriſti1417. am abende der eilff
F278-014r,29 tauſent Iungfrawen/ oder wie etliche vorzeichnet ha=
F278-014r,30 ben/ am tage Simonis et Iude/ als gemelte feinde mit jrem anhange vnd Reutern ins Stifft Marsburg
ge=
F278-014r,31 fallen/ geraubet/ gepluͤndert vnd gebrandt/ vnd nach
F278-014v,01 dem ſie ſich auff zwene hauffen geteilt/ ſind des Stiffts Heuptman vnd die Buͤrger zu Marsburg mit
etlichem Landtvolcke wider die Reuber gezogen/ vnd jnen ſind zu huͤlffe komen Marggraff Friderichen zu Meiſſen Reuter/
welche alle zuſammen den feinden nachgefol=
F278-014v,02 get/ vnd menlichen in ſie geſatzt/ da ſie dann Grafen Bernhardt von Roinſtein mit etlichen Reutern
in der flucht/ bey der Stadt Czerbick/ geſchlagen vnd gefan=
F278-014v,03 gen/ die gefangenen/ darunder Graff Bernhardt auch geweſt/ eins teils gegen Marsburg/ vnd eins
teils ge=
F278-014v,04 gen Leipzig/ etliche gegen Weiſſenfels/ in die Thoͤrme gefuͤrt/ vnd Graff Bernhardt hat ſich mit
ſechstauſent guͤlden loͤſen muͤſſen/ welchs geldt der Biſchoff vnd das Capittel an der hohen mauren vmb das Stifft gegen
der Stadt/ wider die Behemen/ im jare Chriſti1430. verbawet/ Von der vrſache dieſes Krieges iſt alhie nichts beſchrieben.
Das L. Capitel. Iohannes Boſo der XXXIX. DIeſer Biſchoff iſt geweſt ein Edelman vn̄ Thumb
F278-014v,05 herr des Stiffts zu Marsburg/ im jare Chriſti1431. erwelet/ von Eugenio4. confirmiret/ hat32. jar
regieret/ iſt in peſte geſtorben Anno Chriſti1453. leit im Thumb begraben. Zur zeit dieſes Biſchoffs iſt die Kirche S.
Maxi=
F278-014v,06 mi abgebrochen/ vnd widerumb in etlichen jaren nach
F278-014v,07 einander naw gebawet vnd gewelbet worden. Das LI. Capitel. Von dem vierden der Stadt Mars=
F278-014v,08 burg Brande/ ſampt andern geſchichten vnd Hiſtorien. NAch Chriſti geburt1444. am Sontage
Exalta=
F278-014v,09 tionis Sancte Crucis im Herbſt/ iſt in Marsburg der vierde Brandt geſchehen/ nemlich die Got=
F278-014v,10 hartsgaſſe die helffte gegen das waſſer der Geyſſel/ die heuſer vmb den Marckt/ ausgeſchloſſen die
ſeite gegen morgen. Item die Breuſergaſſe/ das Rathauſs/ die Ohelgrube/ der Bruel/ die Breitegaſſe/ vnd einer mit namen
Simon Thime hat es angelegt/ in einer Scheu=
F278-014v,11 ne bey der Tammuͤhle an der Stadtmauer/ da jtzundt ein gaſſe hin gemacht/ vnd der Thammuͤller
hat gemel=
F278-014v,12 ten Simon Thimen bey nacht zum Muͤhlpfoͤrtlein in die Stadt eingelaſſen/ denn er iſt Simon Thimen

freundt geweſt/ hat jm darzu geraten/ Dieſer Simon Thime iſt begriffen/ vnd vorm SixtThore mit fewer verbrandt/ vnd
der Muͤller als ein Vorrether auff ein Radt geſtoſſen worden. In dieſem Fewer ſind dem Rathe jre Brife vnd Stadtbuͤcher
mit dem Rathau=
F278-014v,13 ſe gar vorbrandt. Im jare Chriſti1450. haben Hertzog Friderich Chuͤrfuͤrſt vnd Hertzog Wilhelm zu
Sachſen etc. Ge=
F278-014v,14 brudere/ miteinander gekrieget/ welchen Krieg Apel von Vicedum/ dere Dornberg gehabt/
angeſtifftet/ aber beide Fuͤrſten haben ſich zur Naumburg in S. Geor=
F278-014v,15 gens Cloſter freundtlichen vortragen/ vnd miteinan=
F278-014v,16 der friede gemacht. Im jare1451. iſt Iohannes Capiſtranus ein Legat von Rom in dieſe lande komen/
hat in den Stedten geprediget/ Bretſpiel/ Wuͤrffel vnd Karthen vorbrandt./ Vnd dieſer Capriſtranus iſt zuuorhin ein Iudex
Maleficiorum geweſt. Darnach im jare Chriſti1453. hat der Tuͤrckiſche Keiſer Mahometes der2. des namens in der
ordenunge der8. die Stadt Bizantium/ das iſt Conſtantinopel/ gewonnen/ daruon ſchreibet Paulus Iouius/ Biſchoff zu
Niceia an den Keiſer Carolum den fuͤnfften. Anno Chriſti1462. in der nacht Simonis et Iu=
F278-014v,17 de/ iſt die Stadt Meintz gewonnen. Das LII. Capitel. Iohannes Werder der viertzigſte. DIeſer
Biſchoff iſt geweſt der geburt vom Ge=
F278-014v,18 ſchlechte der Edelleute im Stiffte Marsburg/ die Werder genant/ erwelet im jare Chriſti1463. iſt
geweſt Thumbprobſt Marsburg/ regieret zwey jar vnd drey monden/ geſtorben im jare Chriſti1465. am24. tage Iulij/
leit in der Thumbkirchen zu Marsburg begraben. Das LIII. Capitel. Thilo von Trote der XLI. DEs Geſchlechts der
Edelleute von Trote zu Scopaw/ erwelet im jare Chriſti1468. hat regie=
F278-014v,19 ret46. jar/ iſt geſtorben im jare Chriſti1514. am fuͤnfften tage des monden Marcij/ leit in der
Biſchoffē Capella/ am Chore vnter dem Meſſingen grabe/ beſte=
F278-014v,20 tiget. Dieſer Biſchoff iſt ein perſoͤnlicher langer Herr bey den Fuͤrſten zu Sachſen wol gehalten/ vnd
jr oͤber=
F278-014v,21 ſter Rath/ vnd Hertzog Georgen zu Sachſen Tauff=
F278-014v,22 pathe/ zuuorhin iſt er ein Thumbprobſt zu Magde=
F278-014v,23 burg vnd ein Thumbherr zu Marsburg geweſt/ klug/ weiſe/ vnd vorſtendig/ ſeine vnterthanen vnd
die Buͤr=
F278-014v,24 ger hat er lieb gehabt/ ſich Fuͤrſtlich vnd prechtig ge=
F278-014v,25 halten/ koſtfrey/ milde/ vnd bey allen Fuͤrſten gantz Achtbar gehalten/ Item hat er das Biſchthumb
vber alle andere Biſchoffe an gebewden/ guͤttern vnd ein=
F278-014v,26 komen gros gebeſſert/ die Kirche S. Laurencij zwiſchē dem Chore vnd dem Glockenthorm/ bis vnter
das dach naw auffgebawet. Item nach ſeinem tode/ hat er ſechtzigtauſent guͤlden bargeldt/ vnd kein ſchulde/ vnd in allen
amptē einen groſſen vorrath an getreide gelaſſen. Nach Chriſti geburt1478. am tage Panthaleo=
F278-014v,27 nis/ iſt die Stadt Halle in Sachſen/ von Herrn Erneſto Ertzbiſchoffen zu Magdeburg Hertzogen
zu Sachſen/ von wegen der Buͤrger vneinigkeit vnd auffruhres/ eingenommen/ im jare Chriſti1479. iſt hochgedachter
Ertzbiſchoff Adminiſtrator des Stiffts Halberſtadt worden/ im jare Chriſti1489. hat Herr Erneſtus Ertz=
F278-014v,28 biſchoff zu Magdeburg das Schloß S. Moritzburg zu Halle zubawen angefangen/ vnd am abent
Corporis Chriſti den erſten ſtein gelegt. Im jare Chriſti1490. iſt Bruno mit dem juͤng=
F278-014v,29 ſten Sone/ Herrn zu Querffurt/ in peſte geſtorben/ vnd darnach1491. Freitags nach Inuocauit/ iſt
der elder Herre zu Querffurt/ ein Vater Brunonis/ auch geſtor=
F278-015r,01 ben/ dieſer iſt der letzte von Querffurt geweſt/ des ge=
F278-015r,02 ſchlechtes lebet keiner mehr/ ſeine Herrſchafft iſt erb=
F278-015r,03 los gefallen/ das mehrteil an das Stifft Magdeburg/ die vnterthanē zu Querffurt haben dem Ertzbiſ-
choffe Erneſto geholdet/ Anno Domini1496. vnd ein teil der Herrſchafft iſt gefallen an Hertzog Albrechten zu Sachſen/
den Grosvater Hertzogen Moritzen zu Sach=
F278-015r,04 ſen. Im jare Chriſti1502. iſt die hohe Schule zu Wit=
F278-015r,05 temberg durch Hertzog Friderichen/ den bruder Ertz=
F278-015r,06 biſchoffen Erneſti zu Magdeburg/ geſtifftet vnd an=
F278-015r,07 gefangen/ Doctor Staupitz ein Mönnich/ ordens S. Auguſtini heremitarū/ hat die confirmation von
Rom gebracht. Das LIIII. Capitel. Von dem fuͤnfften Brande der Stadt Marsburg. IM jare Chriſti1479. Dornſtags nach
Lamperti hat Petrus Huburg des Burgermeiſters zu Marsburg Merten Huburgs Son/ ein Vicarius zu S. Sixtus in ſeins
Vatern Scheune ein Fewer an=
F278-015r,08 gelegt/ das iſt eben35. jar nach Thimen Brande ge=
F278-015r,09 ſchehen/ daruon iſt der Stadt Marsburg ein gros ſcha=
F278-015r,10 de zugefuͤgt/ die Gothartsgaſſe bis an den Marckt/ die Galgen vnd Rittergaſſe/ die Burgſtraß/ die
Ohel=
F278-015r,11 grube/ vnd etliche der Vicarienheuſer/ auſſerhalbē der hohen Mauren gelegen/ ſind verbrandt/ Die
heuſer am Marckte gegen der Geiſſel vnd den Bruͤl ſind geblie=

F278-015r,12 ben/ Vber acht tage darnach/ zuͤndet Merten Huburg der Buͤrgermeiſter ſelber an/ in einer Scheunen/
der andacht vnd meinunge/ man ſolte den erſten Brandt nicht auff ſeinen Son Petrum/ oder auff jnen verden=
F278-015r,13 cken oder vermuthen/ Aber vbelthat leſt Gott nicht vngeſtrafft/ die vntrew wird ruͤchtbar/ Vater vnd
Son wurden gefangen/ vnd auffm Clausberge zu puluer verbrandt. Alhie ſol man mercken/ das Marsburg die Stadt/ von
dem erſten Brande1323. geſchehen/ bis auff Merten Huburgs Brandt1479. ergangen/ fuͤnff
F278-015r,14 mal inwendig156. jaren abgebrandt/ ſolche iſt nichts anders/ denn ein ſtraffe Gottes von wegen der
Suͤnde geweſt. Das LV. Capitel. Von ausbruch des groſſen Sehes/ der GothartsTeich genant/ an der Stadt Marsburg. IM
jare Chriſti1483. hat Herr Tito/ Biſchoff zu Marsburg/ an die Stadt Marsburg gegen abent auff das waſſer Gyſila/ welchs
dardurch fleuſt/ zubawen angefangen/ der iſt darnach im jare Chriſti1504. Mitwoch nach Reminiſcere des6. tags Marcij/
auff den nawen monden/ da es gantz finſter ge=
F278-015r,15 weſt/ in der nacht ausgebrochen/ denn es iſt ein gros Schneewaſſer/ in einem eilenden Taw vnd
zurſchmel=
F278-015r,16 tzen des Schnees/ in Teich auff das dicke gefrorne Eiſs komen/ welchs waſſer das Eiſs zurbrochen/
auffgeha=
F278-015r,17 ben vnd vor das wilde Gerinne vnd Schuͤtzbreth des Flutbettes geſchoben/ das auslauffen des waſſers
vor=
F278-015r,18 ſatzt vnd verhindert/ derhalben das waſſer in die hoͤhe gewachſen/ iſt vber den Teichtham gegen der
Stadt=
F278-015r,19 mauren gefallen/ da das waſſer den Tham zurriſſen/ iſt das Eiſs/ welchs bey drithalb viertel einer
Ellen dicke geweſt/ mit gewalt auff die Stadtmaur geſtoſſen/ in die hoͤhe geſtigen/ das man bey der Thammuͤhle mit
einem arm vber die maur durch ein loch das waſſer erreicht hat. Da iſt ein gros ſtuͤcke der Stadtmauer eingefallen/ das
waſſer die Stadt erfuͤllet/ alle Heuſer im ſtriche zurriſſen vnd hinweg gefuͤrt/ vnd iſt das waſſer auffm Marckte eins langen
mannes hochgegangen. In dieſem Teichwaſſer ſind neun menſchen/ drey
F278-015r,20 hundertvndſchtzig Noſſer/ von allerley Vihe/ ertrun=
F278-015r,21 cken/ viel Heuſer/ Scheunen vnd Stelle eingeriſſen vnd weggefuͤrt/ etliche ſchoͤne Garten verderbet/
vnd mit Sande verſchlemmet. Im jare Chriſti1504. iſt der Beieriſche Krieg/ zwiſchen dem Keiſer Maximiliano vnd dem
Hertzogen zu Beiern geweſt/ dazumal bey Regenßburg ſollē1100. Behemen fuſsvolck erſchlagen ſein. Das LVI. Capitel.
Adolphus Fuͤrſt zu Anhalt etc. der zweyvndviertzigſte. ADolphus Fuͤrſt zu Anhalt/ Graff zu Aſcanie/ vnd Herr zu
Bernburg/ zuuorhin Thumbprobſt zu Magdeburg/ iſt poſtuliret zu einem Coadiutore gegen Marsburg/ von dem Biſchoffe
Thilone vnd von Iulio2. dem Babſte confirmiret Anno Chriſti1507. tertio nonas Iulij/ Anno Domi.1514. iſt Biſchoff
Thilo geſtorben/ da hat dieſer Herre das regiment entpfan=
F278-015r,22 gen/ Iſt geweſt eins groſſen anſehens/ tapffer/ kleiner perſon/ guͤttig/ geiſtlich/ barmhertzig/ gab viel
Almo=
F278-015r,23 ſen/ was gelart/ ein guter Prediger vnd Theologus/ lebet keuſch/ Gottfuͤrchtig/ ſtraffte die Suͤnde der
Ehe=
F278-015r,24 brecherey vnd Hurerey geſchwinde/ an den Geiſtlichen vnd Weltlichen/ hielt ein zuͤchtig Hofegeſinde/
den frommen was er guͤttig vnd freundtlich/ den boͤſen ernſt vnd ſtrefflich/ hielt gut regiment/ pflegete jder=
F278-015r,25 man mit groſſem fleiſſe rechts/ lies in rechtsſachen nie=
F278-015r,26 mande vorzihen/ trug groſſe liebe zu friede vnd einig=
F278-015r,27 keit/ vortrug viel alter boͤſer ſachen vnd faiden ſeines Vorfarn. Im jare Chriſti1514 im eingang ſeins
regiments vortrieb er alle Iuͤden aus Marsburg/ welche viel hundert jar a tempore deuaſtationis vrbis Hieroſoly=
F278-015r,28 mitane alda geweſt waren. Dieſer Herr hat regieret12. jar/ iſt geſtorben im jare Chriſti1526. am23.
tage des monden Marcij/ als freitag am abent Annunciationis Maria e/ vmb ſieben hora auff den abent nach mittage/ leit
in der Biſchoffe Capella begraben/ ſein Epitaphium daſelbſt ſtehet in der mauer gegen dem Schloß in Meſſing gegraben.
Im jare Chriſti1518. iſt die Plage Sancti Viti/ das iſt S.VeitsTantz geweſt/ da an etlichen enden viel hundert one vnterlas
getantzt haben/ aber Gottlob allhie in Duͤringen vnd Meiſſen iſts nicht geſchehen. Nach Chriſti geburt1519. iſt ein Krieg
zwiſchen Hertzog Heinrichen/ dem jungern dazumal genant/ zu Braunſchweig/ vnd dem Hertzogen zu Luͤneburg ſeinē
Vaͤttern geweſt/ da den̄ Hertzog Heinrich die Schlacht auff der Luͤneburger Heide verlorn/ viel volcks erſchla=
F278-015r,29 gen worden. Im jare nach Chriſti1520. geburt/ iſt vmb eine Wette zu Marsburg/ ein Faſs bier
Torgiſch gebinde gewegen/ das hat ſechs Centner vn̄27. pfūdt gehalten. Im jare Chriſti1522. hat der Tuͤrcke Solyman=
F278-015r,30 nus Tſaccus die Inſula Rhodis eroͤbert/ daruon ſchrei=
F278-015r,31 bet Iacobus Fontanus drey Buͤcher an den Babſt Cle=
F278-015v,01 mentem7. vnd Heinricus von Eppendorff ad Carolum5. Imperatorem. Im jare Chriſti1524. ſind im
lande zu Francken/ durch den Schwebiſchen Bundt/ viel Schloͤſſer ver=
F278-015v,02 brandt vnd zurſtoͤret. Im jare Chriſti1516. iſt der tieffe Ziheborn/ vor der Schule beim Stiffte
Marsburg/ durch das Capit=
F278-015v,03 tel gebawet. Im jare Chriſti1525. iſt der Pawern auffrhur ge=
F278-015v,04 weſt/ vnd Carolus5. hat Franciſcum Koͤnig zu Franck

F278-015v,05 reich vor Pauia geſchlagen vnd gefangen. Im jare Chriſti1524. iſt das nawe Kauffhaus zu Marsburg
am Marckte zubawen angefangen. Das LVII. Capitel. Von der Pawren Auffrhur vnd Sedition. IM jare Chriſti1525. baldt
nach Oſtern/ hat ſich der Pawern auffrhur begeben/ nemlich/ in Fran=
F278-015v,06 cken/ Duͤringen/ Schwaben/ Alſatia/ am Reine/ vnd Schwartzwalde/ vnd an viel andern mehr enden/
da ſich die Pawern wider jre Oberkeit entpoͤret/ wol=
F278-015v,07 ten frey ſein/ keinen Zins mehr geben/ alle Welde vnd Fiſchwaſſer frey vnd gemein haben/ zogen
aus/ raube=
F278-015v,08 ten vnd namen jderman/ auch den freunden/ meineten es ſolte alles gemein ſein/ das was der
Widerteuffer Secta zum teil. Den erſten auffrhur in Duͤringen/ hat Thomas Muͤntzer Pfarherr zu Aſtedt angefangen/
der machete die Pawern Streittholl/ pluͤnderten die Cloͤſter vnd der Edelleute Hoͤfe/ fraſſen alles auff von einem ort zum
andern etc. Alſo ruͤſteten ſich wider die tollen Pawern/ Her=
F278-015v,09 tzog Iohannes Chuͤrfuͤrſt zu Sachſen/ ein Vater Hertzog Iohan Friderichen/ Hertzog George zu
Sachſen/ vnd Philippus Landtgraff zu Heſſen/ zogen in Duͤringen/ traffen die Pawern zu Franckenhauſen an/ dere wor=
F278-015v,10 den an vnd in der Stadt zu Franckenhauſen bey ſie=
F278-015v,11 bentauſent erſchlagen/ vnd lieſſen in den Duͤringiſchen Stedten viel Buͤrger mit dem Schwerte
richten. Es ſchreiben die Hiſtorici/ das an allen enden der auffrhurer/ vngefehrlichen/ mehr denn hunderttauſent Pawern
daſſelbige jar ſollen erſchlagen ſein. Im jare Chriſti1522. iſt zu Marsburg ein groſſer Hagel gefallen/ dardurch alle Fenſter
an Kirchen vnd Heuſern/ gegen abent vnd mitternacht/ ausgeſchlagen/ die Schindeldecher zurſpaldet/ Schaff/ Vogel/
Genſe/ Huͤner/ welche im Hagel begriffen/ vnd alles Getreide erſchlagen/ Dieſer Hagel hat einen vberſchwenglichen
Windt vnd Regen gebracht/ vnd ſeind etliche Hagel=
F278-015v,12 ſtein als die kleinen HuͤnerEyer gefallen. Im jare nach Chriſti geburt1526. iſt Ludowicus Koͤnig
zu Vngern4. Calendas Septembris/ ein Son Ladisſlai/ von dem Tuͤrckischen Keiſer Solymanno Tſacco/ welcher zweimal
hunderttauſent ſtarck zu Roß vnd Fuß in Vngern geweſt/ erleget vnd erſchla=
F278-015v,13 gen/ die Schlacht iſt geſchehen bey der Stadt Mogotz/ zwiſchen Buda/ das iſt Ofen/ vnd Taururum/
das iſt jtzundt Alba greca/ Griechiſch Weiſſenburg genant/ iſt mit ſeinem Pferde in der flucht in einem Pful ſtecken
blieben/ vnd darinne im ſchlamme jemerlich verdorben/ denn das Roſs iſt im auſſetzen zuruͤcke wider eingefal=
F278-015v,14 len/ auff dem Koͤnige ligen blieben. Das LVIII. Capitel. Vincentus der dereyvndviertzigſte. BIſchoff
Vincentius von Schleinitz aus Duͤrin=
F278-015v,15 gen/ auff Ilaw bey der Naumburg geborn/ des geſchlechts der von Schleinitz in Meiſſen/ Dechant zu
Marsburg vnd Thumbherr zur Naum=
F278-015v,16 burg/ erwelet Anno Chriſti1526. montags nach Qua=
F278-015v,17 ſimodogeneti/ hat regieret neun jar/ geſtorben Anno Chriſti1535. indictione8. am Sontage
Palmarium/ des21. tags Marcij/ leit in der Thumbkirchen zu Mars=
F278-015v,18 burg vor dem Tauffſteine begraben/ im mittel der Kirchen. Dieſer iſt ein guͤtiger/ frommer Herr
geweſt/ ein guter Haußvater/ eins meſſigen lebens an zerunge/ hat kleinen Hoff gehalten/ vnd ſeinen Dienern doch genug
gegeben/ nach ſeinem tode dreyvnddreiſſigtauſent guͤlden bargelt gelaſſen/ alle Boͤdem vnd Ampte vol mit Getreide/ das
Kuͤchenhauß/ Backhauß/ den Reiſ=
F278-015v,19 ſigſtal vnd das Brawhauß gebawet/ des Haußmans Thorm erhoͤhet/ ein Hauß im Schloß Libenaw
ge=
F278-015v,20 bawet. Im jare Chriſti1529. im monden Octobris/ hat Solymannus Tſaccus Tuͤrckıhͨer Keiſer/ die
Stadt Wien belagert/ iſt hundertvndviertzigtauſent ſtarck zu Roſs vnd Fuſs geweſt/ vor der Stadt Wien ſechs Stoͤrme
gethan/ keinen gewonnen/ daruͤber er achtzig
F278-015v,21 tauſent man verlorn/ iſt one victoria abgezogen. Das LIX. Capitel. Sigiſmundus der XLIIII.
SIgiſmundus von Lindenaw/ Dechant zu Mars=
F278-015v,22 burg/ erwelet durch das Capittel Anno Chriſti1535. dinſtags des13. Aprilis/ hat acht jar/ acht
monden vnd22. tage regieret/ iſt geſtorben/ ſeins alters im60. jare/ nach Chriſti geburt1544. im Leipſchen Nawen
jarsmarckte/ leit im Thumb in der vorhalle der Kirchen S. Laurencij begraben. Alſo hat das Biſchthumb vaciret bis auff
den Montag nach Canta=
F278-015v,23 te/ eodem Anno1544. etc. Dieſer Herre iſt ein guͤtiger Herr geweſt/ milde/ hat einen ehrlichen
Hoff gehalten/ behielt die Thumb=
F278-015v,24 herrn zu freunde/ das Schloß Lutzen renouiret/ vnd ein Hauß im Schloß Schkeuditz ausgebawet.
Im jare Chriſti1542. im Herbſt/ ſind viel Hew=
F278-015v,25 ſchrecken aus Polen/ Litten/ vnd Reuſſen/ alhier an die Elben vmbhere/ vnd fuͤrder/ zum teil/ aber
wenig/ bis an die Salah/ kommen/ die haben Laub/ Graß/ Obſt/ vnd das Getreide abgefretzet/ welche die kelde vnd der
froſt vertilget/ vnd ſie haben bey Torgaw in der Heiden/ zwiſchen der Elben vnd Mulda/ gantz di=
F278-015v,26 cke gelegen. Darnach Anno Chriſti1535. iſt die Stadt Muͤnſter in Weſtualen/ ſonſt vor alters
Mediolanium/ oder My=
F278-015v,27 nigrode genant/ gewonnen/ darinne der Widerteuffer Koͤnig Iohan von Leiden/ ein Schneider/

geſeſſen/ ge=
F278-015v,28 fangen/ gebraten/ vnd in einem eiſern Korp an einen Thorm gehangen worden. Im jare Chriſti1535.
am21. tage Iulij/ iſt Keiſer Carolus5. von Tuniſi dem Koͤnigreiche in Aphrica/ welchs er dem Tuͤrcken/ ſampt der
Stadt Hyppona( welche S. Auguſtim vaterlandt geweſt/ vnd daſelbſt der Corallen fang im Meere iſt) abgewonnen/ vnteͬ
dem Babſt Paulo3. gegen Rom komen/ vnd daſelbſt einen triumphum gehalten/ da haben jme die Roͤmer den alten
Triumphbogen Publy Cornelij Scipionis Aphricani/ auffgemacht/ vnd jnen dardurch zihen laſ=
F278-015v,29 ſen. Anno Chriſti1536. quinto jdus Iulias/ zu Frei=
F278-015v,30 berg in Pryſgo/ iſt der treffliche grosgelarte Herr Eraſmus Roterodamus geſtorben/ von ſeinem leben
findet man geſchrieben/ durch einen Studioſum Hiſto=
F278-015v,31 riarum/ qui ſcripſit Paralipomena ad Chronicam Abba
F278-016r,01 tis Vrsbergenſis. Im jare Chriſti1536. haben die Herrn des Capit=
F278-016r,02 tels zu Marsburg die foͤrder Thormſpitze gegen mitta=
F278-016r,03 ge naw gebawet/ vnd mit Schifer decken laſſen/ der meiſter iſt geweſt Clement Behem/ Buͤrger zu
Mars=
F278-016r,04 burg. Anno Chriſti1540. hat man auff S. Marienberg in Meiſſen/ aus dem Bergwercke auff ein
quartal des jares/ hundertvnddreiſſigtauſent/ vnd zweyhundert
F278-016r,05 vndſechsvndfuͤnffzig guͤlden/ Reiniſche guͤlden an grober muͤntze/ ausbeuth gegeben. Im jare
Chriſti1542. iſt das feſte Schloß Wolf=
F278-016r,06 fenbeutel/ in Sachſen bey Braunſchweig/ durch Her=
F278-016r,07 tzog Iohan Friderich Chuͤrfuͤrſten zu Sachſen etc. Phi=
F278-016r,08 lippum Landtgrafen zu Heſſen/ vnd von den Stedten des Schmalkaldiſchen/ Euangeliſchen Bundes/
vnd der Stadt Braunſchweig/ belagert/ beſchoſſen vnd erobert worden/ darzu ſollen ſie Hertzogen Heinrichen mit dem
Schloß Wolffenbeutel/ noch28. andere Schloß vnd Empter/ drey Herrſchafftē/ vnd14. Stedte vnd Stedlein abgewonnen/
auch iſt Hertzog Heinrich dazumal in die flucht vertrieben worden. Im jare Chriſti1543. hat es im Stiffte Muͤnſter
zu Weſtualē/ bey dem Schloß Sachſenburg/ nicht fern von Warendorff/ vom Himel blut geregnet. Das LX. Capitel.
Auguſtus der fuͤnffvndviertzigſte. AVguſtus Hertzog zu Sachſen/ Landtgraff in Duͤ=
F278-016r,09 ringen/ vnd Marggraff zu Meiſſen/ ein Son Her=
F278-016r,10 tzogen Heinrichen/ vnd ein Bruder Hertzogen Mo
F278-016r,11 ritzen Chuͤrfuͤrſten/ beide Hertzogen zu Sachſen etc. iſt im jare Chriſti1544. am14. tage May/ durch
das Ca=
F278-016r,12 pittel zu Marsburg/ zu einem Adminiſtratorn poſtuli=
F278-016r,13 ret/ hat das Stifft4. jar vnd ſechs monden regieret/ Aber im jare Chriſti1548. Dinſtags nach
Michaelis des andern tags Octobris/ hat jre F. G. das Stifft wider vbergeben. Im jare Chriſti1547. Dornſtags des13.
Ianuarij/ hat Hertzog Iohan Friderich Chuͤrfuͤrſt zu Sachſen etc. die Stadt Leipzig berandt/ vnd mit4. Regimenten/ am14.
tage Ianuarij/ an vier enden belagert/ ſchwin=
F278-016r,14 diglichen mit eilfftauſent eiſern Kugeln/ wie man ſa=
F278-016r,15 get/ daran/ ein vnd vberhin geſchoſſen/ aber keinen Storm daruor gethan/ vnd iſt am27. tage
Ianuarij/ im ſelbigen jare/ wider abgezogen. Das LXI. Capitel. Michael der ſechsvndviertzigſte. DEr Hochwirdige in
Gott Fuͤrſt vnd Herr/ Herr Michael/ der45. Biſchoff in der ordenunge zu Marsburg/ zuuorhin etliche jar Suffraga=
F278-016r,16 neus im Ertzſtiffte Meintz geweſen/ Iſt im jare Chriſti1549. auff ſonderliche foͤrderunge des
Roͤmiſchen Kei=
F278-016r,17 ſers Caoroli quinti/ zum Biſchoffe gegen Marsburg vom Capittel poſtuliret/ welche Iulius tertius der
Babſt confirmiret/ vnd durch Keiſer Carolum im jare Chriſti1550. belehnet worden/ vnd deſſelbigen jares am andern tage
des monden Decembris zu Marsburg in die regierunge vnd adminiſtration der Kirchen ankomen/ vnd dieſes1555. jares
aus Got=

